
Navnîşan

Hunermend Çetîn Oraner bi bo-
neya 1’ê Mijdarê Roja Kobanê 
ya Cîhanê strana “Berxwedana 
Kobanê” ya di sala 2015’an de 
amadekirîbû, wek klîbekê belav kir.
Klîba “Berxwedana Kobanê” ya 
ku gotinên wê ji aliyê helbestvan 
Wezîr Demîr ve bi Kurdî hatiye 
nivîsandin, dîmenên ku ji aliyê ça-
pemeniya azad a Kurd ve hatine 
parvekirin û cih daye hin dîmenên 
fîlma “Kobanê” ya derhêner Ozlem 
Yaşar e.
Hunermend Çetîn Oraner diyar 
kir ku di navbera Çile-Sibata 
2015’an de, di serdema ku Kobanê 
bi berxwedana destanî ya YPG 
û YPJ’ê ji faşîzma DAIŞ’ê hat riz-
garkirin de, strana “Berxweda-

na Kobanê” amadekirîbû û got: 
“Ji ber bêderfetiyê me nekarîbû 
qeyd û klîba wê çêbikin. Lê êrîşên 
faşîzma dewleta Tirk a mêtinger, 
li ser didomin  û ji ber vê ev stran 
hîn jî di rojevê de ye.
Çetîn Oraner ev peyam parve kir. 
“Bexwedana Kobanê ku bûye sem-
bola gel û mirovahiya  pêşketî û 
xelasiya ji  barbaran e. Em dixwazin 
strana ‘Berxwedana Kobanê’  ji bo 
tevkariya berxwedanê biweşînin. 
Bi hezkirin, bawerî û girêdana 
bi Rêber Apo, nemirên Tevgera 
Azadya Kurd û gelek keç û xortên 
leheng di roja 1’ê Mijdarê Roja 
Kobanê ya Cihanê de peyama 
‘Koban neket, nakeve û li ber xwe 
dide’ dan.”

Avîn Teyfûr a 25 salî ku niha 
dest bi nivîsandina wêjeya 
zarokan a ku ji zarokatiya xwe 
pê ve eleqedar bûye, diyar kir 
ku divê pirtûkên li ser zarokan 
bi hesasiyeteke mezin bên 
nivîsandin.

Mamosteya zanîngeha bajarê 
Kobanê ya Herêma Firatê ya Ba-
kur û Rojhilatê Sûriyê Avîn Teyfûr 
a 25 salî, li ser wêjeya zarokan 
pirtûkan dinivîse û di warên cuda 
de jî nîvîsa blogê  dike.

‘Min hemû dema xwe bi 
xwendina pirtûkan derbas kir’

Avîn Teyfûr diyar kir ku ji zaroka-
tiya xwe ve bi çîrok û romanên ku 
jê hez dikir dest bi serpêhatiya 
xwe ya nivîsandinê kiriye û wiha 
got: “Min di zarokatiya xwe de ji 
xwendina çîrok û romanan hez 
dikir û bi taybetî jî girêdana min 
bi wêjeya zarokan re taybet bû. 

Îsrara min a ji bo nivîskariyê  hişt 
ku ez xeyalê xwe pêk bînim. Ji 
ber vê yekê min dahata xwe ji bo 
kirîna pirtûk û romanên xwendinê 
berhev dikir. Min hemû dema xwe 
bi xwendina pirtûkan derbas dikir 
û bi dehan pirtûk xwendin heta 
ku min xwe di vî warî de pêşxist.”

‘Destpêkirina xwendina Kurdî 
ne hêsan bû’

Avîn Tayfûr diyarkir ku di sala 
2018’an de beşa Ziman û Wêjeya 
Kurdî ya Enstîtoya Şehîd Gîvara 
ku di sala 2016’an de dest pê 
kiriye qedandiye û got: “Ez fêrî 
zimanê Kurdî bûm, min li ser zi-
man û edebiyeta kurdî bi kûrahî 
lêkolîn kir. Ji bo min ne hêsan bû 
ku piştî bi salan xwendina erebî 
dest bi xwendina kurdî bikim, ji 
ber ku Zimanê kurdî zimanekî pir 
dewlemend e. Ez hîn dibim, lê bi 
demê re û bi israra xwe ya hînbûnê 
re min ev yek bi dest xist.”

‘Çîrokên min hatin çapkirin’

Avîn Teyfûr da zanîn ku di navbera 
14-25 saliya xwe de zêdeyî du 
hezar pirtûk xwendiye û der barê 
xebatên xwe de ev agahî da: “Min 
di warê çîrok, kovar û wêjeya kurdî 
de lêkolîn kirin, ez li  ser Kovara 
Dastar, Ziwan û Şarmula xebitîm û 
min pirtûkek li ser wêjeya zarokan 
nivîsî. Di sala 2022’an de, berhe-
voka çîrokan a ji 6 çîrokên cuda 
ku di nav wan de çîrokên zarokan 
jî hene, hat weşandin. Di nav wan 
de ‘Rêwîtiya Çûkê’, ‘Çîroka Mişk’ 
û gelekên din hene. Du pirtûkên 
min ên ku nivîskar Hanna Mîna 
ji Erebî wergerandine Kurdî, wê 
di 15’ê Cotmehê de di Festîvala 
Şehîd Herekol de bên çapkirin. Ez 
pirtûkên din li ser çîrokên zarokan 
dinivîsim. Ez hewl didim berhevoka 
çîrokan amade bikim. Di pirtûkê 
de 10 çîrokên cuda hene.

‘Divê pirtûkên zarokan bi 
hesasiyet bên destgirtin’

Avîn Teyfûr diyar kir ku ew di 
destpêkê de ji fikra çapkirina 
pirtûk, dîwanên helbestan ên li ser 
wêjeya zarokan ditirsiya û got ku 
wê di sala 2019’an de beşa wêjeya 
zarokan di perwerdehiya serhêl 
de hilbijartiye. Avîn Teyfûr wiha 
gotinên xwe bi dawî kirin û got: 
“Cûreyên  wêjeya zarokan gelekî 

zehmet e, lê girîng e. “Pirtûkên 
bi vî rengî divê bi hesasiyeteke 
mezin bên destgirtin ji ber ku li ser 
zarokan in. Jina ku edebiyet, çand 
û mîrateya xwe bi kûrahî dixwîne 
û lêkolîn dike, asta hişmendî û ra-
mana wê zêde dike. Xwendin jinan 
ji ramana baviksalarî û koletiyê 
rizgar dike. Xebat û amadekariyên 
min ên pirtûkê hene ku di demek 
nêz de dê bên çapkirin.”

Eleqeya wê ya li ser wêjeya zarokan ew ber bi nivîsandinê ve bir

Klîba ‘Berxwedana 
Kobanê’ derket

Zozan Cizîrî R-2

Di bin sîwana Arînan 
de yekbûn

Desthilatdarok neyarên 
qewmê xwe ne

LI SER HARBÛN Û ÊRIŞKARIYÊ

Agir girtiyê:
- Har bûye; li mêran digere.
Ava serê wî dikele:
- Har bûye; li ecelê xwe digere; wê 
di nêzîk de tiştek were serê wî.
Kîrê mêran goşt e, yê wê hesin e:
- Har e; ji mêran pirtir mêr e.
Weke hirça birîndar e/weke hirça 
devê geliyan e:
- Har bûye; ti kes newêre xwe nêzîk 
bike.
Weke reşê çav bi şîntayiyê bikeve:
- Weke heywanê çav bi giyê bikeve. 
-Dema hin wisa bikel êrîşî xwarinê, 
yan tişekî dikin hingê tê gotin.
Weke gurê devbixwîn e:
- Har bûye; êrîşî her kesî dik; mirov 
newêre xwe nêzîk bike.

LI SER KELECANÊ

Agir ketiyê: 

- Sebira wî nayê; fitefit ketiyê; di cihê 
xwe de nasekine; tebata wî nayê; 
ketiye kelecanê. 
Av ketiye binê wî:
- Bi heman wateyê.
Av ket bin lingê wî:
- Bi heman wateyê.
Av ketiye bin didanên wî:
- Bi heman wateyê.  
Beq ku nequre wê bidire: 
- Xwe nagire; eger nebêje wê biteqe; 
eger di dilê xwe de bihêle wê bibeice.
Çokên wî li hev ketin:
- Ket kelecanê. 
Dest û lingên wî li hev geriyan:
-Bi heman wateyê.
Dest û lingên wî li hev ketin:
- Bi heman wateyê.
Dest û lingên wî li hev alan:
- Bi heman wateyê.
Hêk di binê çengê wî de dikelin: 
- Pir germ e; pir bikelecan e; li karê 
xwe pir gem bûye.
Ketiye tayê/ketiye taya wê:

- Ketiye kelecana wê; ditirse ku pêk 
neyne; ditirse ku bi ser nekeve.
Kewek ji ser dilê min firî: 
- Kelecanê ez girtim; ez ketim 
kelecanê.
Zimanê wî li hev ala/zimanê wî li 
hev herbilî:
- Kelecanê girt; nikarî biaxive.
LI SER BÊSEBIRBÛNÊ
Ez jê hatim serê bêvilê: 
- Êdî sebra min nema.
Firşikê wî teng e: 
- Bêsebir e; bêhnteng e; danûstandina 
pê re zehmet e.
Fûrek e:
- Bi xwe nikare; bêsebir e; xwe pir zû 
tevlî tiştan dike; bê ku kesek tiştekî 
jê bipirse bersivê 
dide; bê ku dora axaftinê were ser 
diaxive.
Fûrhok e:
- Bi heman wateyê.

FERHENGA BIWÊJAN

Ji Pirtûka Ferhenga Biwêjan Ya Diyar Bohtî

JI BO AZADIYA RÊBER APO 
AZADÎXWAZÊN CÎHANÊ LI SER PIYAN E

Pêngava cîhanê ya bi dirûşmeya ‘Ji Abdullah Ocalan re azadî û ji pirsgirêka kurd re çareseriya siyasî’ ku di 10’ê 
Cotmehê de li 74 navendan li seranserî cîhanê bi pêşengiya kesayet û saziyên li ser asta navneteweyî û cîhanê 
hatibû destpêkirin, roj bi roj firehtir dibe, heta niha hejmara navendên ku tevlî pêngavê bûne ji 100 navendî 
derbaskirî ye. Li Bakur û Rojhilatê Sûriyê, Kurdistan û gelek welatên Rojhilata Navîn jî saziyên çandî, hunerî, 
siyasî, civakî, jin, ciwan û akademî bi çalakiyên cûr be cûr piştgiriya xwe ji pêngavê re ragihandin.R-3

‘Şoreşa ‘Jin Jîyan Azadî’ heta 
serkeftinê wê berdewam be’

‘Meclis û komîn bingeha rêxistinkirina civakê ne’
Bi fikir û felsefya Rêber Apo komîn û meclis hatin 
avakirin, armaca sereke ji avakirina wan ew e ku civak 
bi rengekî hevbeş û komînal bi hevre jiyan bike. Di nava 
komînan de jin cihê xwe digire û civakê komî ser hev 
dike. Herwiha jin bi têkoşîna xwe di nav Meclisê de 
karîbû hişmendiya civakê, li ser jinan biguherîn e.R-6

Endama Kordînasyona Kongra Star Hêvî 
Silêman diyar kir ku rejîma Îranê di bin navê 
olê de hewil dide hebûna jina zadîxwaz ji holê 
rake û got, li hemberî işkence û zordariya 
rêjîmê berxwedana jinan bilindtir dibe.R-5

Serhildana 
jinan her dem 

şoreşa civakî pêk 
anîye...(3)

Mixabin di derbarê vê 
têkoşînê de pirtûk û 
berhem zêde nehatine 
nivîsandin. Ji ber 
ku têkoşîna jinên 
Hîndistanê bê jibîrkirin 
û navê Nangelî nebe 
dîrok û li cîhanê belav 
nebe, qralyet nivîsandin 
û çêkirina berheman 
qedexe dike. Hew 
weku çîrokeke mîtolojî 
û efsonî di civakê de 
hatiye gotin.R-2

Kaptalîzim û 
koletî!

Kaptalîzim, koletiya 
xwe, li ser civakê 
bi rêya lîberalîzmê, 
angu feraseta xwe ya 
azadiya qelib ava dike. 
Koletiyê ji serdemên 
berê vir de awayên cur 
be cur girtine. Koletiya 
kaptalîzmê tevî ku van 
jî di hinava xwe de 
dihewîne, hê jî ziravtir û 
kûrtir bûye.R-4

Pêşengeha Ş. Herekol çavkaniya pêşxistina 
çand, ziman û wêjeya Kurdî ye

Lêkolîner Salihê Heyîdo girêdayî pêşengeha Ş. Herekol a 7’emîn a 
pirtûkan nêrînên xwe anîn ser ziman û destnîşan kir ku Pêşengeha 
Ş. Herekol ji bo min pîroz e û ez bi 20 berheman di nav de pirtûkên 
çandî û filklorî beşdarî pêşengehê bûm.R-7

1 Mijdarê, Kobanê 
ket rojeva Cîhanê

Xecê Şen

Serhildana jinan her dem şoreşa 
civakî pêk anîye...(3)

Ji bo lîstikvanên Îranî piştgirî

Mixabin di derbarê vê têkoşînê 
de pirtûk û berhem zêde nehati-
ne nivîsandin. Ji ber ku têkoşîna 
jinên Hîndistanê bê jibîrkirin û navê 
Nangelî nebe dîrok û li cîhanê belav 
nebe, qralyet nivîsandin û çêkirina 
berheman qedexe dike. Hew weku 
çîrokeke mîtolojî û efsonî di civakê de 
hatiye gotin. Jixwe jinên wê herêmê 
jî ji bo ku wê têkoşînê û berxweda-
na Nangelî nedin jibîrkirin, herêma 
ku lê jîyane navê wê herêmê kirine 
“Welatê Çiçikên Jinê” Göğüslü Ka-
dının Ülkesi”. Çend nivîskarên bîyanî 
jî ev têkoşîn weku çîrokeke mîtolojî 
nivîsandine. Lê heqîqet xwe nade 
jibîrkirin, bi derengî be jî rastiya wê 
derdixe holê. Wênesaz Murali T. Di 
sala 2012an de di derbarê vê mijarê 
de li herêmê lêkolînê dike û rastî arşîfa 
kovarê tê. Arşîfa kovaran tevlihev dike 
û dibîne ku nûçeyek biçûn a miroveke 
ku di wê herêmê de jîyaye di derbarê 
têkoşîn û berxwedan Nangelî de 
nivîsîye dibîne. Wênesaz êdî fêm dike 
ku ev ne çîrokeke efsonî ye, çîrokeke 
rast e û bi zanebûn xwestine bidin 
jibîrkirin. Êdî wênesaz Murali ji bo 
rûmetdayîna jina berxwedêr Nangelî 
di wêneyên xwe de sembolize dike û 
wê di pirtûka xwe ya bi navê “wêneyên 
dîroka veşartî” de dide jîyîn.

Raperîna pora Jîna Emînî

Her weku tê zanîn di 16’ê Îlona sala 
2022yan de jina Kurd Jîna Emînî ji 
ber sedema ku porê wê xuya kiriye ji 
aliyê (polîsên exlaqî) yên rejîma Îranê 
ve hat qetilkirin. Piştî qetilkirina Jîna 
Emînî di serî de tevgera jinên Rojhilatê 
Kurdistanê û yên Îranê li dijî pergala 
rejîma Îranê ya olperest raperîna Jin 
Jîyan Azadî bi pêş xistin û porê Jîna 
Emînî weku sembola ala azadiyê bilind 
kirin. Êdî raperîna Jin Jîyan Azadî ya 
pêl bi pêl li hemû cîhanê belav bû. Bi 
hezarê jinan li dijî pergala rejîma Îranê 
ya olperest, nijadperest û paşverû, 
porê xwe jêkirin û çalakiyên herî xurt 

bi pêş xistin û raperîn mezin kirin. 
Hêjayê gotinê ye ku raperîna Jin Jîyan 
Azadî ku di kesayeta Jîna Emînî de 
derketiye holê, hêza rêxistinkirî û 
berxwedanê ya jinên cîhanê ya herî 
mezin a enternasyonalîst daye ava-
kirin. Herwiha pora Jîna Emînî weku 
sembola ala azadiyê pênase kirine 
û qebûl kirine. Ev jî tê wê wateyê ku 
jinên cîhanê bi felsefeya jîyana azad 
a jinên Kurd xwe rêxistin dikin û bi 
rê ve dibin. Dîsa hêjayê gotinê ye ku 
ev saleke di ser raperîna Jin Jîyan 
Azadî ya Rojhilatê Kurdistan û Îranê 
re derbas bûye, lê hê jî raperîn bi 
hemû hêza xwe didome. Li hember 
hemû zehmetî, kuştin, girtin û tişta 
herî xebat jî îdamkirina berxwedêran 
jî, di serî de jinên Kurd û hemû gelên 
Îranê li hember rejîma paşvero serî 
netewandin û ala raperîna xwe bilind 
kirin û ta îro jî domandin. Bêguman 
ev di hemû jinên cîhanê û di gelan 
de bandoreke mezin a guhertin û 
veguhertinê daye çêkirin. Jin hem 
di warê sîyasî û polîtîk, hem dîwarê 
aborî û civakî ber bi pêvajoyeke nû 
ve birin. Îro jin li hemû cîhanê li dijî 
hemû pergalên kapitalist, dewletpe-
rest, paşvero bi felsefeya Jin jîyan 
azadî xwe rêxistin dikin. 

Mifteya pênûsa Nagîhanê

Felsefenas Fûzûlî dibêje; “Bila Pênûs 
û Kîl û Kâl hebe”. Fûzûlî di vê gotina 
xwe de hem wateya pênûsê û hem 
jî wateya girîngiya zimanê pênûsê û 
peywendiya ziman û zanistê bi hev re 
pênase dike. Tam jî di vê wateyê de 
mirov pir bi hêsanî dikare bibêje ku 
pênûsa Nagîhan Akarselê bûye zimanê 
dilê zanistê ya vegotina heqîqeta kod, 
gotin, peyv, kite, têgîn, wate û girîngiya 
zimanê zanistê ya Jineolojiyê ya Jin 
Jîyan Azadiyê bi pêş xistiye û li cîhanê 
belav kiriye. 
Nagîhanê di sala 2009an de yekemin 
di ajansa nûçeyan a Dîcleyê ya bi navê 
(Dîha) yê de dest bi rojnamevanîya 

Kurdî kiriye. Wê bi salan di derbarê 
kuştin, qetilkirin, tacîz, tecawiz, girtin, 
zindanan de nûçe çêkirine, dosya 
amade kirine, li ser jiyana jinan gelek 
çîrok û serpêhatî nivîsandiye, di kovar 
û rojnameyan de weşandiye. Çîroka 
rêwîtîya heqîqeta Nagîhanê jî ji roj-
namevaniya Kurdî ya Bakur dest pê 
dike, edîtorî û nivîskariya jineolojîyê li 
her çar aliyên Kurdistanê, ta jinwarên 
rojava û navenda zanist û arşîva jinan 
ya pîrtûkxaneya ku li bajarê Silêmaniyê 
ya Başûr diçe. Heval Nagîhan ji bo 
înşakirina gelek xebatên yekemîn ên 
jinan û zanista jinê kedeke pir mezin 
û pîroz daye. Heta hêjayê gotinê ye 
ku wê piraniyên xeyal û projeyên xwe 
bi cîh aniye. Her çiqas ew bi awaye-
ke fîzîkî di  şahiya vekirina navenda 
arşiv û zanista jinê pîrtûkxaneya ku 
li bajarê Silêmaniyê hatiye vekirin 
tunebe jî, lê ji agahî û dîmenên ku 
di çapemeniyê de hatibûn weşan-
din jî xuya dikir, fikir û keda wê di 
her kêliya şahiya pirtûkxaneyê de 
şênber bû. Lê çavên dijmin û neyaran 
kor bibe, (qaşo li Kurdistana azad) li 
bajarê Silêmaniyê ew bi 11 gulan hat 
qetilkirin. Ew her 11 gule her yekî li 
parçeyekî canê me xistin. Lê gule-

ya herî mezin li nav dilê me xistin. 
Bêguman ew dil e weku canpola ye 
ne gule hezar gule lê bikeve ew ê her 
bijî. Ew dilê ku ji pênûsa Nagîhanê 
xencer çêdike û di çav û dilê neyar 
û dijminan de dike xwarê. Wê demê 
bi min re hesteke pir xweş û hêja da 
çêkirin, bi rastî jî hevala Nagîhan bi 
me re dijî û di her kêlîya jiyana me de 
bi me re ye. Anku mifteya jîyanê ya 
pênûsa Nagîhanê dê her tim pêşiya 
me vebike û rêya me ronî bike. Ev 
jî rastiya heqîqeta dîroka têkoşîna 
azadiya jinê ye. Lê dîsa jî bila neyar 
û dijmin jî baş bizanibin ku dê rojek 
bê heqîqeta pênûsa Nagîhanan dê 
dîroka hişmendî û desthilatdaran 
efû neke û dîroka desthilatdaran 
darizîne û dîroka têkoşîna azadiya 
jinan binivîsîne. Ew roj ev roj e ku 
hemû jinên cîhanê bi zanista jinan 
jineolojîyê ya ku Nagîhanê pêşengiya 
wê dikir rêya xwe ronî dikin û bi ilmê 
wê xwe rêxistin dikin. Belê ji ber vê 
berxwedêrî, serhildêrî û raperîna ji-
nan e ku şoreşên civakî jî pêk tê. Ev 
carinan bi dasa Nangelî, carinan bi 
porê Jîna Emînî û carinan jî bi heqîqeta 
pênûsa zêrîn a Nagîhanê her pêk tê. 
Bila ev jî tu carî neyê jibîrkirin!.

Komeleya Derhênerên Sînemaya 
Îranê û Lijneya Bilind a Hilberînerên 
Sînemayê, di daxuyaniya xwe ya 
hevpar de piştgirî dan lîstikvanên 
jin ên ku ji kar hatine qedexekirin, 
hunermendan jî bertek nîşan dan.

Rêvebirê çavdêrî û nirxandina 
Rêxistina Sînemaya Îranê Habib İlbey-
gi û Wezîrê Çand û hûner Mihemed 
Mehdî Îsmaîlî rojên borî ragihandin ku 
20 lîstikvanên jin ên sînemaya Îranê 
cig digrin, bi hinceta ku piştgirî dane 
serhildana “Jin, Jiyan, Azadî” ji xebat 
meşandina wan hatiye qedexekirin.
Piştî vê daxuyaniyê Komeleya 
Derhênerên Sînemaya Îranê û Lijneya 
Bilind a Hilberînerên Sînemayê, bi da-
xuyaniyeke hevpar bersiv dan gotinên 
Habib İlbeygi û Muhammed Mehdî 
Îsmaîlî. Ev her du saziyên sînemaya 
Îranê, li dijî hicebeya ferzkirî piştgirî 
dan lîstikvanan, ragihandin ku ew 
rêz nîşanî biryara jinan didin û dê li 
dijî Wezareta Çand û hûner lêpirsin 
bidin dest pê kirin. Di daxuyaniyê 
de, ev helwesta li hemberî sînemaya 

Îranê wek bêhiqûqiyek hate pênase 
kirin, hate diyar kirin mafê bijartinê 
ya lîstikvanên jin jî tê piştgirî kirin.

Rol girtina wan hat qedexekirin

Rêvebirê çavdêrî û nirxandina 
Rêxistina Sînemaya Îranê Habib İl-
beygi 25’ê Cotmehê beşdarî civîna ku 
ji wan Baran Kosari, Vişka Asayesh, 
Tarane Alidusti, Katayun Riyahi, Pan-
tea Behram, Fateme Motemed Arya, 
Golab Adine, Afsane Baygan, Hen-
game Qaziyani, Pegah Ahengerani, 
Meryem Bubani, Şaqaiq Dehgan jî 
heye ragihand ku ji ber ku hicaba 
neçarî li ser serî negirtine, ji kar hatine 

qedexe kirin. Habib İlbeygi diyar kir 
ku ji bo fîlmçêker ji ber ku gelek pere 
xerc kirine mexdûr nebin dê fîlmên 
berê yên van lîstikvanan gav bi gav 
bên weşandin û got: “Lê belê ji niha 
û pê ve ev lîstikvan wê nikaribin di 
fîlmên nû de bilîzin.”

Ji lîstikvanan parvekirina hev-
beş

28’ê Cotmehê roja yekşemê lîstikvan 
Tarane Alidusti li ser hesabên xwe yên 
medyaya dîjîtal li ser bûyera herî dawî 
ev parvekirin kir: “Eger ez di fîlmên 
we de nelêyzin, kêliyek jî nefikire ku 
yên qedexe li min kirine hûn in. Se-
dema ku em pişta xwe didin sînemaya 
we, ew e ku di hicabeya ku hûn di 
flîman de li hemam û li odaya razanê 
bi zorî li me dikin de, hêj xwîna me 
diherîke. Ez ê carek din ew hicabeya 
ku xwişkên min qetil dike, di filîmê 
wê de li xwe nekim.”
Lîstikvan Hengame Qaziyanî ku di 
dema serhildanê de hat binçavkirin 
jî, der barê biryara qedexeyê de wiha 

nivîsî: “Min berê li hucreyê dawî li 
lîstikvaniya xwe anî û piştre min ev 
tişt dîsa got. Niha hûn difikirin ku we 
min qedexe kiriye? Nîşanek girîng a 
kesayeta min a hunerî, ew e ku ez 
hurmeta xwe ya ji bo xwe diparêzim.”

‘Ma hûn kê ne?’

Yek ji lîstikvanên ku navê wê di lîsteyê 
de cih digire Dûnya Madanî jî li ser 
hesabê xwe ya İnstagramê ev parve 
kirin kir: “Ji bo min şeref û serbilindî ye 
ku ez ne di bine desthilatdariya tu rejîm 
an jî dewletekê de me.” Lîstikvanek din 
ê ku hat qedexekirin Katayun Riyahî 
jî li ser hesabê xwe ya Instagramê 
bersiva daxuyaniya Wezîrê Çand da 
û wiha got:”Şerefa min destûr nade 
ku ez di sînemaya roja me ya îro de 
bixebitim. Ma hûn kê ne?”
Her wiha lîstikvana sînemaya Îranî 
Pantea Behram jî li ser hesabê xwe 
ya Instagramê çîrokek weşand û wiha 
got:”Qedexekirin ne xema min a dawî 
ye.” Nû JINHA

 Pêşengeha Ş. Herekol çavkaniya 
pêşxistina çand, ziman û wêjeya Kurdî ye

Lêkolîner Salihê Heyîdo girêdayî pêşengeha Ş. Herekol a 7’emîn a pirtûkan nêrînên xwe anîn ser ziman û destnîşan 
kir ku Pêşengeha Ş. Herekol ji bo min pîroz e û ez bi 20 berheman di nav de pirtûkên çandî û filklorî beşdarî 
pêşengehê bûm.

Îsal 7’emîn Pêşangeha Şehîd He-
rekol a Pirtûkan li hola Zana ya 
bajarê Qamişloyê û bi beşdariya 
60 weşanxanên Bakur û Rojhilatê 
Sûriyê û yên biyanî hate lidarxis-
tin. Di pêşengehê de zêdeyî 140 
hezar pirtûkên bi zimanê Kurdî, 
Erebî, Soranî, Îranî, Turkî, Ingilîzî 
û Firensî û pirtûkên ku hatine wer-
gerandin di pêşangehê de hatin 
pêşkêşkirin.

60 weşanxane beşdarî 
pêşengehê bûn û 140 hezar 

pirtûk di pêşangehê de hatine 
pêşandan

Pêşangeha Ş. Herekol ji aliyê Des-
teya Çandê ya Baku û Rojhilatê 
Sûriyê û Desteya Çandê ya 
herêma Cizîrê ve hat vekirin û 60 
weşanxaneyên herêmî û biyanî 
tevlî pêşangehê bûn û henek ji 
wan ew cara yekemîn bû ku tevlî 
pêşengeha Ş.Herekol dibin. 
Herwiha hejmareke baş j i 
berhemên nivîskar û rewşenbîran 
di Pêşangeha Şehîd Herekol de 
hatin pêşandan.
Di derbarê Pêşangeha Ş. Herkol 
de, lêkolîner, nivîskar û foloklornasê 
kurd Salihê Heydo, ku yek ji wan 
kesên ku berhemên xwe di vê 
pêşangehê de beşdarkirine û 
xwediyê pirtûkxaneya Manîsya, 
Azad Dawûd ji rojnameya me re 
axivîn. 

‘Pêşangeha Ş.Herekol 
pêşangeheke pîroz e’ 

Salihê Heydo diyar kir ku 
Pêşangeha Ş. Herekol di warê 
çand, ziman û wêjeya Kurdî de 
çêdike û ev yek jî bi saya xwîna 
şehîdan e. Lewma pêwîste ku em 
bi pîrozî nirx bidinê û wiha got: 
“Bêguman çi miletê ku xwedî 

çand, ziman û dîrok be ew milet 
xwedî nasname ye. Pêşangeha 
Şehîd Herekol a 7’emîn li dar e,  
û hêjayî gotinê ye ku ev pêşangeh 
roleke  sereke di warê parastin 
û pêşxistina ziman û çand kurdî, 
erebî û hwd… de dilîze. Ev xebata 
ku Pêşangeha Şehîd Herekol dide 
meşandin cihê şanaziyê ye û ji 
bo me pîroz e. Ji bo me kudan jî 
parastin û pêşxitina di warê çandî, 
wêjeyî û ziman de, hebûna me 
diparêz e. Dijminên gelê kurd her-
tim dixwaze me kurdan asîmîle û 
tune bike. Lewma hertim destpêkê 
çand, zimanê bav û kalên me qe-
dexe dike. Ji ber ku dijmin dizane 

dema ku çand û zimanê me hate 
asîmîlasiyonkirin, wê demê em jî 
tune bibin. Pêwîste em gelê kurd 
li çand, ziman, wêjeya xwe xwedî 
derkevin û hertim ji bo vê yekê 
em xebatê berdewam bikin. “

‘20 berhemên nû hatin 
weşandin’ 

Foloklornas û lêkolîner Heydo da 
zanîn ku 20 berhemên çandî, filklorî 
û zimanî yên nû beşdarî Pêşangeha 
Şehîd Herekol kirin û wiha axivî: 
“Pêşangeh Şehîd Herekol di dew-
reya xwe ya 7’emîn de li ser asta 4 
rojan hate lidarxistin. Ji sala yekê 
ji destpêkirina vê pêşangehê heya 
îro  jî ez bênavber tê de beşdar 
dibim.  Ez wekî her car, vê carê jî 
di vê pêşangehê de beşdar bûme. 
Min îsal 20 berhemên xwe yên 
nû  û 56 berhemên din tevlî vê 
pêşangehê kirine. Pirtûkê min 
tev bi zimanê kurdî ne û mijarê 
wan jî, dewlemendin û ji bo emrê 
hemû kesan sûdmend in. Piraniya 
mijarên hin berhemên min li ser 
kevneşopiyên kurdan e, herwiha 
min li ser çand û foloklorê kurdan 
yê beşê mezin û zarokan pirtûk 

amedekirine. Herwiha beşek ji 
van berheman helbest in nave-
roka helbestên min li ser êş, kul 
û derdê gelê kurd e. Di heman 
demê de lêkolîn û pirtûkên min 
li ser zimanê kurdî hene. “

‘Pirtûkên Weşanxaneya 
Manîsya xwedî naverokên nû 

ne’

Xwediyê Pirtûkxaneya Manîsya, 
Azad Dawûd destnîşan kir ku 
Pirtûkxaneya Manîsya her sal 
bi naverokên pirtûkên xwe yên 
cuda tevlî Pêşangeha Şehîd He-
rekol dibe û wiha anî ser ziman: 
“ Îsal cara 7’an ku Pirtûkxaneya 
Manîsya beşdarî Pêşangeha Ş. 
Herekol dibe. Sala bûrî berhemên 
ku di Pêşangeha Ş. Herekol de 
hatin beşdarkirin ji yên vê salê 
cudatir bûn, yên îsal jî nûbûnek di 
aliyê naverok, navnîşan, ziman û 
weşanxanan de hebû.  Me bêhtirî 
xwe naverokên nû beşdarî vê 
pêşangehê kirin. Me û Weşan-
xaneya Kelîme ya Îmaratî têkiliyên 
berfireh ava kirin û zêdetirî 200 
navnîşan ji wê weşanxaneyê di 
vê pêşangehê de beşdar kirin. 
Piraniya naveroka van pirtûkan 
li ser zanistê ne, ku bi awayekî 
zelal û xwerû zanistên weke fîziya, 
kîmiya, zaniyarî û hwd… şîrove 
dike. Di heman demê de bi zimanê 
erebî û ingilîzî hatine nivîsandin û 
herwiha beşên din jî digirin nava 
xwe. Li aliyekî din jî me hin pirtûkên 
kurdî bi naverok û cûreyên cuda 
beşdar kirine. Me hejmareke kêm 
ji pirtûkên kurdî anîne ji ber ku 

piraniya pirtûkên kurdî yên li cem 
me, di pirtûkxane û weşanên din 
de hatine pêşandan. Gelek weşan-
xane ji hundur û derveyî Rojava 
tevlî vê pêşangehê bûn, weke 
Lîse, Peywend û hwd. Lewma di 
vê pêşangehê de pirtûkên wan 
yên kurdî tev li weşanxaneyên 
wan tên dîtin. “   

‘Rewşa herêmê û pêşketina 
çanda xwendinê li hev bandor 

dikin’ 

Dawûd anî ser ziman ku çanda 
xwendinê li cem civakê pêş di-
keve, lê gef û êrîşên dagirkeriya 
Tirk bandoreke neyînî li pîskolojiya 
gel dike û nahêle civak mijûlî 
xwendinê bibe û wiha domand: 
“Salên derbasbûyî asta tevlîbûna 
civakê ji pêşengehê re pirtir bû. 
Îsal ji ber êrîşên dagirkeriya 
Tirk yên hovane asta tevlîbûna 
civakê kêm bû. Lê li gorî rewşa 
heyî  rêjeya tevlîbûna civakê dîse 
baş bû. Em hemû dibînin ku civak 
çiqasî bûye hezkerê xwendinê, lê 
rewşa civakê ya zehme û êrîşên 
dagirkeriya Tirkî bandora xwe li 
ser derûniya civakê dike û dibe 
asteng ji bo pêşketina civakê. 
Asta  xwendin û nivîsandinê li cem 
civakê ji salên derbasbûyî gelekî 
baştir e. Destpêka ku pêşangeh 
hat li darxistin Zanîngeha Rojava, 
Zanîngeha Kobanê û ya Şerq ji bo 
xwendekarên xwe  pirtûk wergirtin. 
Ji bo ku ev pirtûk bibin lêveger 
ji xwendekar û xwîneran re, van 
zanîngehan gelek pirtûk wergirtin.

Salihê Heydo Azad Dawûd

Ramangeh
Di bin 
sîwana 

Arînan de 
yekbûn

Zozan Cizîrî 
1’ê Mijdarê Roja Kobanê ya 
Cîhanê, bîranîna destaneke dîrokî 
ya bi xwîna sedan Arîn, Rêvan û 
Gelhatan hatî afirandin e. Desta-
na Lehengiyeke bûyî malê giştî 
mirovahiyê! 
Vê sibê cardin guh didim konçerto-
ya kemanê ya kompozîtorê Îngilîz 
Andrew Webb-Mîtchell, ku berî 
pênc salan bi navê Arîn Mîrkan û 
Kobanê li ser qehremanî û cen-
gaweriya keç û xortên Kurd a li 
hemberî DAIŞ’ê amade kiriye û 
weşandiye. Ev helwesta birûmet jî 
hêjayî teqdîreke civakî, şoreşgerî 
ye. Bestekar Webb-Mîtchell bi 
têgihiştineke mezin têkildarî vê ber-
hema xwe ya konçertoya kemanê 
digot, “Arîn û hevrêyên xwe ji bo 
min jî şer kirin. Wek bestekarekî 
pêwîst bû ez jî bersivekê bi-
dim wan...” Bi vê hestiyarî û 
bandorbûnê ev bestekarê cîhanî yê 
navdar awazeke watedar û hesti-
yare, ku her jenîna kemanê hîsek 
cuda dide mirov û careke din me li 
wan rojên zehmet ên şerê Kobanê 
vedigerîne amade dike.
Berxwedana Kobanê ya 134 rojan 
li hemberî hemû hovîtî û tarîtiya 
DAIŞ’ê dewam kirî, bi taybet 
şerkeriya jin a bi coş dunya-alem 
bandor kir. Di wan 134 rojan 
de rêxistina çete-hov DAIŞ’ê li 
aliyekî Êzîdiyên li Çiyayê Şingalê 
bi awayekî der-exlaqî qetil dikir, 
keç û jinên Êzîdî direvandin û li 
bazaran difirotin, li aliyekî wekî 
Alan Hennîng kesên ji welatên dûr 
ên Rojava bi hovîtî qetil dikirin. 
Rêxistina çete-hov a DAIŞ’ê bi 
van kiryaran tirsek mezin xistibû 
dilê hemû mirovahiyê. Hemû welat 
wekî li ser agir bûn ji tirsa DAIŞ’ê. 
Tenê yek hêza şerker karî wê xîret 
û cesareta li hemberî vê hêza hov 
û dirinde bisekine raber bike; ew 
jî hêza şerkerên hemdem gerîlayên 
azadiya Kurdistanê (HPG-YJA 
Star) û şervanên YPG-YPJ bûn. Di 
nava vê hêzê de bi taybetî di asteke 
pêşeng de tevlîbûna jin pir diyarker 
bû. Lewre Arîn Mîrkan wek sem-
bola hemû jinên şerker û leheng ên 
beşdarî wî şerî bûyîn, bi sekna xwe 
ya fedayî li cîhanê deng veda. Di 
vir de eşkere bû ku, jina azadîxwaz 
û şerker a li ser felsefeya jiyana 
azad û wekhev a Rêber APO hîmê 
wê saz kirî li nasnameya xwe xweyî 
derdikeve, di nava Şoreşa Azadiya 
Kurdistanê de cihekî bingehîn gir-
tiye. Elbet wan şervan û lehengên 
di şerê Kobanê de cih girtin dizanîn 
ew şerekî ji bo parastina hemû 
civaka mirovahiyê ye, xizmeteke 
cîhanî ye. Di wexta xwe de gelek 
kesayetên wekî kompozîtorê Îngilîz 
Andrew Webb-Mîtchell ji bo deyn-
dariya xwe ya li hemberî Arînan, 
Rêvanan, Gelhatan destnîşan bikin, 
di beşa xwe ya pîşeyî de berhemên 
binirx afirandin. Bi vî awayî piştgi-
riya xwe ya ji bo têkoşîna azadiya 
gelê Kurd diyar kirin. Ev hevgirtina 
însanî û civakî hem watedar bû, 
hem jî helwesteke dîrokî bû. 
Di nava Berxwedana Kobanê de eş-
kere bû ku, cihê jin rast beşdar bibe 
serkeftin misoger e. Jin cewherê 
xwe yê xwezayî yê ji serdema 
Xwedawendan girtî, hîn jî di kesa-
yeta xwe de dihewîne û diparêze. 
Lewre ew agirê azadiyê yê Arînan, 
Rêvanan, Hebûnan, Gulanan, 
Destînayan, Medyayan di nava wê 
berxwedana dîrokî de gur kirîn, îro 
li çiyayên Kurdistanê geştir dibe.

Aîdiyet

Sîpan Şînda
Ez kî me? Ji kû tê me? Ez ê kû ve biçime? 
Ez aîdê kû derê me? Nasnama min çî ye? 
Gelo aîdiyet ango hesta aîdiyetê çî ye? 
Aîdiyet, pêdiviyeka derûnî ya di xweza 
mirovî de ye. Xwe girêdana bi rayekê ve di 
derûniya hemû mirovan de heye. Xwe aîdê 
netewekê, çandekê, erdnîgariyekê, hewayekê 
dîtin, jiyana xwe li gorî hîmên wê hûnandin 
tiştên xwezayî ne. Hest û pêdiviya xwe ne 
bi tenê, lê qetek ji giştiyê dîtine. Rêgeza 
aîdiyetê ne tenê ji bo mirovan herweha ji bo 
sewalan jî tiştekî girîng e. 
Kesên kû ji vê pêdiviya aîdiyetê têr nebûne, 
hestên bêqîmetiyê, yên nehewandina di 
nava civakê de, tenêtî, kûvîtî, kedî nebûna 
nava civakê, jiyîna jiyaneka di dinya xwe 
de û hwd dijîne. Nasnama mirovî di vir de 
pêstûriyê li ser aîdiyeta mirovî çêdike. Ji ber 
wê kes, her tim di bin pêstûriya nasnamê 
de li aîdiyeta xwe digere. Nasnama netewî, 
çandî, zayendî, civakî, perwerdehî, aborî, 
tenduristî û hwd. Gelek caran nakokî û 
pevçûn di hundirê mirovî de li ser vê hesta 
aîdiyetê derdikevine. 
Dema mirov li dera kû xwe aîdê wê 
dibîne disekine û di hişmendiya peywir û 
berpirsariyên xwe de be, civak xurt dibe. 
Hinga mirov ji dera kû mirov aîdê wê dişe-
lipe û dûr dikeve, ev jî vediguhere kurmekî 
nexweşiyê. Mirov dikeve di nava valahiyekê 
de. Hinga mirov ji rayên xwe dişelipe weke 
çiqilê ji darê şelipî xirabtir li mirovî tê. 
Aîdiyeta erdekî, ya gundekî, ya bajarekî, 
ya malbatakî, ya komelekî, ya civakekî, ya 
welatekî… evên henê her yekê metaforeke 
kû mirov bikaribe pê bersiva aîdiyetê peyda 
bike. Çi tişta kû li ser rûyê erdê, di kaînatê 
de heyî her yekê aîdiyetek ya xwe heye. 
Mirov jî bi vî rengî ye. Gelo hesta xwe di 
nava ahenga xwezayê de dîtin ji bû mirovan 
metaforek çawa ye? Di nav jiyana xwezayî 
de her cureyek sewalan aîdê qebîla xwe ye. 
Pezkûviyak naçe di nav refên guran de na-
gere, herweha gurek jî naçe bi refdeyek şêr 
re nagere, ji ber ku ew xwe aîdê wan nabîne. 
Dema ew ji refda xwe diqetine ew xwe bi 
tenê dibînine û eva henê jî ji bo jiyana wan 
tiştekî xetere. Heman tişt ji bo mirovan gelek 
xirabtire. Ji ber ku mirov xwediyê jiyaneke 
civakî ne û nirx, irf û edet, rûmet, hişmendî, 
bîrewerî, têgehiştin bi wan re heye.    
Xwedî lê derketin û xweyîtî lê kirin ji bû 
hesta aîdiyetê pir girîng e. Bi vê sayê hebûn 
ji mezin dibe. Girêdan û zindî kirina hestên 
aîdiyetê, civakê xurt û mezin dike. Dema 
mirov aîdiyeta xwe winda dike, weke dareka 
rayên wê ji axê qut dibe lê tê. Êdî ew weke 
“qurmekî hişk e”. Hinga mirov aîdiyeta xwe 
winda dike, mirov her tim gêje û vedişe-
wişe. Gêjîtî û veşewişîtî halê bê aîdiyetê 
ye. Hesta bê aîdiyetî mirovî sews dike, ji 
kûratiya jiyanê dûrdixe û nahêle mirov çi 
tamê ji jiyanê bistîne. Hesta aîdiyetê mirovî 
ji ez-ezotiyê dûr dixe, hişmendiyeke hevbeş 
bi mirovî re ava dike. Ev ji hişmendiyeka 
hevpar ya civakî derdixe holê. Kesên kû 
ev hesta aîdiyetê bi wan re nebe, kurmê 
berûxwetiyê di nava wan de şîn dibe. Ev 
yek jî di nava demê de pirsgirêkên derûnî bi 
kesan re çêdike. Di pergala gişgerdûniyê de, 
aîdiyet li ser metafora nasnamê derdikeve 
pêş. Eva henê ji li ser kesan pêstûriya derûnî 
dike. Ez kî me? Ez aîdê kûderê me? Ez 
ji kûderê hatime û ezê kûderê ve biçime? 
Dema giraniya aîdiyetê li ser nasnamê hebe, 
eva henê ji xwedî lê derketin, girêdana 
kesan ya bi netew, çand, bîrdozî û hizran ve 
derdixe pêş. Kesên kû li gor hestên aîdiyetê 
dilivin, girêdayî rêgez û nirxên ew gihan-
dine. Lê kesên çi hestên aîdiyetê bi wan re 
nebin, çi girêdana wan ya bi jiyanê ve ji 
nîne. Aîdiyet hesteka kûr e. Mînak gelek 
kesên kû bi salane li sergumê, li welatên 
biyanî dijîn, hê ji xwe aîdê wan welatan, 
civakan, bajaran, çandan nabînin. Ew hêj ji 
welatê xwe qut nebûne. Qalikê wan her çend 
li welatên biyanî bin ji, bes dil û giyanê wan 
li welatê wa ye. Gelek kes di saxiya xwe de 
nikarin vegerin welatê xwe; ew kul û hesret 
dimîne di dilê wan de. Lê belê dikin wesêt, 
dibêjin dema em mirin termê me bibin dera 
em aîdê wê veşêrin. Aîdiyet ev e.

Navenda nûçeyan

Hêzên Ewlekariya Hundirîn parazvanên civakê ne
Hêzên Ewlekariya Hundirîn (Asayîş) weke hêzeke ewlehî ye ku ji destpêka Şoreşa 
Rojava heya roja îro bi kar, xebat û hakimiyeta xwe ji bo ewlehî û çareserkirina 
pirsgirêkên gelên Bakur û Rojhilatê Sûriyê bi şev û roj li ser piyan e. Herwiha 31’ê vê 
Cotmehê de dikeve salvegera damezrandina xwe ya 10’emîn.  

Hêzên Ewlekariya Hundurîn di sala 
2013’an de hate damezrandin, lê 
di sala 2014’an de bi awayekî fermî 
weke hêzeke ewlekariya civakî hate 
raghiandin. Herwih  di 31’ê meha 
Cotmehê de weke roja damezrandi-
na hêzên ewlekariya hundirîn hate 
destnîşankirin. Hêzên Ewlekariya 
Hundirîn weke şaxekî leşkerî di bin 
siya Rêveberiya Xweser a bakur û 
rojhilatê Sûriyê de ye. Herwiha li 
kêleka Hêzên Sûriyaya Demokratîk 
( QSD) karê ewlehiyê dike. Hêjayî 
gotinê ye ku hemû pêkhateyên 
herêmên Bakur û Rojhilatê Sûriyê 
weke Kurd, Ereb, Aşûr û hwd… cihê 
xwe di nava vê hêzê de digirin. Hêzên 
Ewlekariya Hundirîn di demekî de 
hate damezrandin ku hewcedariya 
civakê bi hêzeke wiha hebû. Dema ku 
kirîza Sûriyê destpê kir, êdî hikumeta 
Sûriyê nema bi karê ewlekariyê ele-
qedar bû. Di encamê de jî civak rastî 
gelek pirsgirêkan hat û tevlîheviyek di 
herêmên Bakur û Rojhilatê Sûriyê de 
çêbû. Êdî pêdiviya gelên vê herêmê bi 
hêzeke ewlehiyê hebû, ku aramiyekê 
li herêmê pêkbîne. Parastina civakê, 
saziyên giştî û taybet, pêkanîna ewlehî 
û aramiya civakî û parstina herêmê 
li hemberî hemû êrişan. 

Xebata Asayîşê ji destpêka şore-
şa 19’ê Tîrmehê ve tê meşanin

Ji destpêka Şoreşa Rojava ve heya 
roja îro, li ser hemû rewşên tewanbarî, 
sûc û pirsgirêkên ku li herêmên Bakur 

û rojhilatê Sûriyê yên ku rû didin, 
rawestiya ye. Herwiha ev hêz bûye 
destê çareseriya van rewşan. Hêjayî 
gotinê ye ku heta niha bi sedên şane 
û torên çeteyan yên veşartî bêbandor 
hiştine û têk birine. Herwiha gelek 
rewşên diziyê kişf kirine û toreyên 
diz û rêgiran desteser kirine. Di 
heman demê de jî bi dehên caran 
têkildarî sûcên kuştina bi mebest û 
ya bê mebest  kar kiriye. Ji bilî vê 
yekê jî Hêzên Ewlekariya Hundirîn li 
dijî gelek rewşên din yên ku ziyanê 
dighînin ewlehiya giştî, xebat kiriye; 
weke sextekirina pelik û belgeyên 
fermî, pere û hwd… û kesên sûcdar jî 
radestî dadgehan kirine. Di çarçoveya 
sûcên ku  xeteriyeke pir mezin li ser 
civakê çêdike, ev hêz bi hemû ener-
jiya xwe ji wan sûcan re bûye bersiv 
û xebateke giranbuha kiriye.  Hêjayî 
gotinê ye ku di salên borî de û nexa-
sim di 3 salên dawî de, bi melyonan 
hebên Gibtagonê û bi sed hezaran ji 
madeyên hişbiriyê yên cuda bi gelek 
kesan re  hatine girtin. Herwiha kesên 
ku ev madeyên hişbiriyê difirotin û 
bi kar tanîn, ji aliyê Asayîşê ve jî ha-
tin desteserkirin. Di nav Asayîşê de 
Rêveberiya Terafîkê bi endamên xwe 
ve jî li ser rêxistinkirina erebeyan 
û sîstema ajotinê kar kir, herwiha 
tabletên tirafîkî yên ji bo hîndariya 
ajokaran bi cih kir û dibistanên per-
werdekirina ajotinê jî vekir. Hêzên 
Ewlekariya Hundirîn bi hemû beşên 
xwe ve hîna jî xebata xwe didomîne. 

Beşên wê

 Hêzên Ewlekariya Hundirîn li gorî 
rewş û pirsgirêkên ku di nav civakê 
de çêdibin tê dabeşkirin. Wekî em 
dizanin ku her pirsgirêkek û çare-
seriya wê jî heye, Hêza Ewlekariya 
Hundirîn jî hêz û amûra çareseriya 
her pirsgirêkeke ku têkildarî ewlehiyê 
çêdibe, ye. Xebat ji bo damzrandina 
Hêzên Asayîşê hatiye kirin  da ku bibe 
hêzeke çalak û arambûn û ewlehiyekê 
li tevahiya herêmên Bakur û Rojhilatê 
Sûriyê biafrîne. Herwiha li dijî der-
ketina hemû sûcên ku di nav civakê 
de tên rûdan. Lewma Asayîşê li gor 
hewcedariya ji bo ewlekariya gelên 
Bakur û Rojhilatê Sûriyê hejmarek 
beş di nav hêza xwe de ava kirin. 
Weke Asayîşa Jinê, Cihazê Ewlekariya 
Giştî, Hêzên Ewlekariya Dijî Madeyên 
Hişbiriyê, Hêzên Li dijî Sûcdariyê, 
Hêzên Operasiyon, Hêzên Antî Teror 
(HAT), Rêveberiya Terafîkê. Herwiha 
hin beşên din û gelek ofîsan digre 
nav xwe.  Ev hemû beş, ofîs û enda-
man di bin sîwana Hêzên Ewlekariya 
Hundirîn de bi awayekî hevbeş kar 
û xebatê didin meşandin. 
 

Hevbeşiya jinê di nav xebata 
ewlekariyê de

Li Sûriyê û Rojavayê Kurdistanê, 
jinan beriya şoreşa Rojava rastî 
gelek bêmafî, kuştin, îşkencekrinê 
hatibûn. Piştî ku şoreşê destpê kir êdî 
jinan berxwedanek li dijî hişmendiya 

baviksalariyê da nîşandan û ji bilî 
qadên din yên xebatê, têkildarî xebata 
leşkerî û ewlekariyê jî bû. Jinên Bakur 
û Rojhilatê Sûriyê dikarîbûn hêzeke 
xwe ya taybet di nava Hêzên Ewle-
kariya Hundirîn de ava kir. Asayîşa 
Jinê bi fikrên azad, li ser bingeha 
felsefeya netewa demokratîk mil bi 
mil li kêleka mêr kar dide meşandin. 
Armanca vê hêzê jî parastina mafê 
jinê ye û bi hemû rewş û pirsgirêkên 
jinan ve eleqedar dibe.
Ji destpêka şoreşa Rojava heya roja 
îro dewleta Tirk a dagirker û bê nav-
ber êrîşî herêmên Bakur û Rojhilatê 
Sûriyê dike, da ku tevlîheviyekê di 
ewlekariya herêmê de çêbike. Dagir-
keriya tirk û  çeteyên DAIŞ’ê, Cebehet 
Elnusra û hwd… bikar anîn. Êrîş û 
kiryarên dagirkeriya Tirk ên dermirovî 
li ser herêmê her berdewamin. Di 4’ê 
Cotmehê de dagirkeriya tirk êrîşên 
hovane li ser Bakur û Rojhilatê Sûriyê 
dijwartir kir, ku binesaziya wê kire 
armaca xwe ya sereke. Di encama 
van êrîşan de jî gelek hêzên leşkerî, 
ewlehî û kesên sivî jiyana xwe ji dest 
dan û gelek ji van hêz û kesên sivîl 
jî birîndar bûn. Di heman demê de 
jî gelek stasiyonên av û elektirîkê, 

nexweşxane û gelek saziyên din yên 
herêmên Barkur û Rojhilatê Sûriyê di 
encama êrîşên dagikeriya Tirk de ji 
kar hatin derxistin. Herwiha Akade-
miya Hêzên Dijî Madeyên Hişbir a li 
herêma Koçerata ya girêdayî bajarê 
Dêrkê hat hedef girtin.
 Têkildarî vê êrîşê jî Rêveberiya Hêzên 
Ewlekariya Hundirîn ji rojnameya me 
re axifî û got: “Êrîşên dewleta Tirk a 
dagirker li ser herêmên me berde-
wam in, lê di dema dawî de di asteke 
dijwartir de pêk hatin. Di encama van 
êrîşan de jî Akademiya hêzên me yên 
Dijî Madeyên Hişbiriyê hat hedef-
girtin û 29 endamên wê gihan asta 
şehadetê û 28 jî birîndar bûn. Êrîşên 
dagirkeriya Tirk yên ku bi awayekî 
sîstematîk dike, armanc ji van êrîşan 
jî berdwamkirina şerê taybet e. Di serî 
de dewleta Tirk a dagirker gelên me 
dike armanca êrîşên xwe yên hovane 
û dixwaze bêaramiyê di nav civakê 
de ava bike. Di heman demê de jî 
armanca dagirkeriyê şikandina vîna 
hêzên me ye. Hedefgirtina hêzên 
Dijî Madeyên hişbiriyê dibe faktore-
ke mezin ji bo belavkirina madeya 
Giptagon di nav civaka me de û bi 
taybet jî di nava jin û ciwanan de. “     

Ji bo azadiya Rêber Apo li çar aliyên cîhanê 
çalakî berdewam in

DFG’ê rapora meha Cotmehê parve kir
‘Meclis û komîn bingeha rêxistinkirina civakê ne’

Pêngava cîhanê ya bi dirûşmeya ‘Ji Abdullah Ocalan re azadî û ji pirsgirêka kurd re çareseriya siyasî’ ku di 10’ê Cotmehê de li 74 navendan li seranserî 
cîhanê bi pêşengiya kesayet û saziyên li ser asta navneteweyî û cîhanê hatibû destpêkirin, roj bi roj firehtir dibe, heta niha hejmara navendên ku tevlî 
pêngavê bûne ji 100 navendî derbaskirî ye. Li Bakur û Rojhilatê Sûriyê, Kurdistan û gelek welatên Rojhilata Navîn jî saziyên çandî, hunerî, siyasî, 
civakî, jin, ciwan û akademî bi çalakiyên cûr be cûr piştgiriya xwe ji pêngavê re ragihandin.

Girêdayî vê yekê berdevka Kongra Star 
Rîhan Loqo bang li hemû jinan kir ku ji 
bo azadiya fîzîkî ya Rêberê Gelê Kurd 
Abdullah Ocalan dakevin qadan û asta 
têkoşînê bilindtir bikin.
Berdevka Kongra Star Rîhan Loqo 
têkildarî pêngava “Ji Abdullah Ocalan 
re Azadî, ji Pirsgirêka Kurd re Çare-
seriya Siyasî” ku 10’ê Cotmehê hate 
destpêkirin axifî.
Rîhan Loqo di despêka axaftina xwe de 
ev tişt got: “Ji 10’ê Cotmeha 2023’an ve 
de bi dirûşmeya ‘ji Abdullah Ocelan re 
azadî, ji pirsgirêka Kurd re çareserî’ di 
asta navnetewî de pêngavekî destpê kir. 
Di nava hemleyê de kesên azadîxwaz 
û dostên kurd, kesên demokrat û 
sosyalîst, rewşenbîr, hunermend ji 74 
welatan û ji tevahî cîhanê ji bo şkandina 
tecrîda li Îmraliyê, daketin qadan. Rêber 
Abdullah Ocalan ji bo tevahî gelan, ol, 
bawerî û nasnameyan paradîgmaya 
demokrasiyê pêşkêş kir û ev felsefe 
ji bo tevahî cîhanê bû nimûne. Kesekî 
weke Rêber Abdullah Ocalan zêdeyî 25 
sal in di bin tecrîdeke girankirî de ye.”
Rîhan Loqo bal kişand ser bêdengiya 
navneteweyî ya li hemberî tecrîdê û wiha 
got: “Vê pêngavê nîşan kir ku felsefeya 
Rêber Apo ji bo tevahî nasname, bawerî 
û pêkhateyan e. Felsefeyeke ji bo azadî 
û demokrasiya tevahî civakê ye. Diyar 

bû ku bi milyonan mirov bi baweriyeke 
mezin li pey felsefeya Rêber Apo ne, 
lewma divê ev bêdengî ji holê rabe.
Li ser vê esasê em jî weke Kongra 
star ji 16’ê Cotmehê ve me dengê 
xwe bilind kir û ji bo azadiya fîzîkî ya 
Rêber Abdullah Ocalan, em beşdarî vê 
hemleyê bûn. Em ê nesekinin û hertim 
asta rêxistinbûyîn, têkoşîn û belavkirina 
paradîgma netewa demokaratîk bilindtir 
bikin. Projeya netewa demokratîk em 
ê di nav civakê de bikin nûmûne.”
Berdevka Kongra Star Rîhan Loqo di 
dawiya axaftina xwe de bang li jinên 
azadîxwaz kir û wiha got: “Ji bo çare-
serkirina doza Kurd, azadiya Rêber 

Abdullah Ocalan pêwîst e. Ji ber ku 
Rêber Apo jî gotibû, ‘ez ê vê pirsgirêkê 
di demeke kurt de çareser bikim’. ji 
bo ku alozî û pirsgirêkên heyî neyên 
çareserkirin, naxwazin Rêber Apo azad 
bibe. Ew her tim dixwazin civakê di bin 
zilm û koledariya xwe de bihêlin, lê 
ev xeyala wan dê pêk neyê. Ji ber ev 
civak bi felsefeya Rêber Apo di tevahî 
qadên jiyanê de hatiye perwerdekirin 
û xwedî hêz û baweriyeke mezin e. Ji 
bo wê bangawaziya me ji bo her jinekê 
ew ku em bi hev re dakevin qadên 
azadiyê û ji bo azadiya fîzîkî ya Rêber 
Apo asta tekoşînê bilind bikin.”
Herwiha TEV-ÇAND û Kevana Zêrîn 

bi daxuyaniyekê ragihandin ku ji bo 
azadiya Rêberê Gelê Kurd Abdullah 
Ocalan kampanyaya Çand û Hunerê 
didin destpêkirin.
TEV-ÇAND û Kevana Zêrîn wê 5’ê 
Mijdarê li bajarê Koln ê Elmanyayê 
ji bo Rêberê Gelê Kurd Abdullah 
Ocalan çalakiyeke mezin li dar bi-
xin. Stranbêj, wênesaz, şanoger û 
lîstikvanên govendên gelerî wê tevlî 
çalakiyê bibin. Çalakî wê 5’ê Mijdarê di 
navbera saetên 13.00 û 17.00’an de li 
Dom Katedaralî ya Kolnê dest pê bike.
Di çalakiya ku wê çar saetan berdewam 
bike de stranên li ser Rêberê Gelê Kurd 
Abdullah Ocalan û Kurdistanê werin 
gotin. Wê şano were lîstin û govendê 
gelerî yên Kurdistanê bên gerandin. 
Her wiha li ser şert û mercên Rêberê 
Gelê Kurd Abdullah Ocalan agahî bên 
dayîn.
Ji bo azadiya Rêber Ocalan kampanya 
Çand û Hunerê
Derbarê çalakiyê de TEV-ÇAND û 
Kevana Zêrîn daxuyaniyek hevpar a 
nivîskî weşandin û gotin: “Em piştgi-
riya Kampanya ‘Azadî ji bo Abdullah 
Ocalan, çareserî ji bo pirsgirêka Kurd’ 
re dikin.”
Di daxuyaniya nivîskî de bal kişandin 
bi ser 10’ê Kanûnê û hate gotin: “Da-
nezana Gerdûnî ya Mafên Mirovan di 
10’ê Kanûna 1948’an de li Neteweyên 

Yekbûyî hate qebûlkirin. Di 10’ê Kanûna 
2023’yan de wê 75’emîn salvegera vê 
deklerasyonê be. Dewleta Tirk di sala 
1949’an de ev danezan qebûl kir. Lê 
belê 75 sal in ji aliyê dewleta Tirk ve 
her roj bi awayekî sîstematîk mafên 
mirovan ên Kurdan tên desteserkirin 
û binpêkirin.
Rêberê Gelê Kurd Abdullah Ocalan 
teorîsyen û rêberê fîlozofê Tevgera Aza-
diya Kurd e û 24 sal in di bin tecrîdeke 
giran de tê ragirtin. Tecrîda li ser Rêber 
Apo di esasê xwe de tecrîda li ser 
fikrên siyasî yên azadîxwaz û pêvajoya 
aştiyê ye. Tecrîd derqanûnî û îşkence 
ye. Bi armanca şikandina tecrîdê ‘Em 
dest bi Kampanya Çand û Hunerê ya 
ji bo azadiya Abdullah Ocalan’ dikin.”
Wêje, dîrok, muzîk û hunera Kurd ji 
aliyê dewleta Tirk ve tên înkarkirin û 
qedexekirin. Ev qirkirina çandî ye. Li ser 
gelê Kurd her cure tundiya mêtingeriyê 
tê meşandin û polîtîkayên asîmîlasyonê 
yên bêsînor tên meşandin. Ev sûc in. 
Em vê qirkirina çandî red dikin û ji 
bo dawî li vê yekê were em têdikoşin.
Em weke hunermendên Kurdistanê 
tecrîda li ser Rêber Apo qebûl nakin. 
Em ê bi hunera xwe beşdarî çalakiyên 
ji bo şikandina tecrîdê û mîsogerkirina 
azadiya fîzîkî ya Rêber Apo tên lidar-
xistin bibin.”

DFG’ê “Rapora Binpêkirinên Ma-
fan ên li Dijî Rojnamegeran a Meha 
Cotmehê” parve kir û da zanîn ku 
di meha cotmehê de 12 rojnamevan 
hatine binçavkirin, 3 rojnamevan ha-
tine girtin, gelek rojnamevan hatin 
darizandin û 2 hezar û 22 nûçe hatine 
astengkirin.

Komeleya Rojnamevan a Dîcle Firatê 
(DFG) di Rapor meha Cotmehê ya 
Binpêkirinên Mafan ên li Dijî Rojname-
geran eşkere kir ku di meha cotmehê 
de 12 rojnamevan hatine binçavkirin, 
3 rojnamevan hatine girtin, 119 rojna-
mevan hatine darizandin, 2022 nûçe û 
682 naveroka parvekirinên medyaya 
dijîtal hatine astengkirin.
 

Rapora DFG’ê ya meha cotmehê 
wiha ye:

“Rojnamevanî ji roja weke pîşe yan jî 
navgîneke ragihandinê dest bi pratîkê 
kir û vir ve ji bo mirovahiyê xwedî 
cihekî gelekî girîng e. Piştî ku agahiyên 
hatin bidestxistin hatin ragihandin û 
pêşkêşî girseyan hatin kirin, tespîta ku 
ev nîmeteke jêneveger e, hema bêje ji 
aliyê hemû civakan ve hat qebûlkirin. 
Lê belê desthilat heman tiştî nefikirîne. 
Rojnamevanî ji bo wan weke qadeke 
bi xeter e, divê di bin kontrolê de be û 
li cihê têrê nake divê di bin zextê de 
be ye. Îro kesên di qadên rîskê de û di 
şerên li gelemperiya cîhanê diqewimin 
de hedef tên girtin dîsa rojnamevan 

in. Mînaka wê ya dawî di şerê Îsraîl û 
Filistînê yê didome de hate dîtin. Tenê 
di nava mehekê de zêdetirî 30 rojna-
mevanan hatin qetilkirin. Di her şert 
û mercî de, di şeran de jî divê yên ku 
pêşî werin parastin rojnamevan bin, 
lê nayê qebûlkirin ku rojnamevan bi 
vî rengî werin hedefgirtin û qetilkirin. 
Berpirsyariya her kesî ye ku rojname-
van di nava şert û mercên ewletir de 
bixebitin û em bang li aliyan dikin ku 
vê berpirsyariyê bi cih bînin.

Şardan  û kocakaya hatin girtin

Li Tirkiyeyê meha cotmehê ji aliyê rojna-
mevanan ve dîsa xerab derbas bû. Her 
çiqas di nava mehê de hin hevalên me 
yên rojnamevan ên girtî hatibin berdan 
jî mîna ku bêjin “divê cihên wan vala 
nemîne” hin rojnamevan nû hatin girtin. 
Ev yek nayê qebûlkirin. Herî dawî di 1’ê 
Mijdarê de nivîskarê T24’ê rojnamevan 
Tolga Şardan ku ji ber nûçeyeke xwe 
hatibû binçavkirin û Dilşah Kocakaya ya 
ku ji ber beşdarî kampanyaya Nobeda-
riya Gerînendeya Weşanê ya Giştî ya ji 

bo Ozgur Gundemê bûbû, hatin girtin.

63 rojnamevan hêj girtî ne

Li gorî rapora me Hevseroka Komele-
ya me Dîcle Muftuoglû jî di nav de 63 
xebatkarên çapemeniyê û medyayê hê 
jî di girtîgehan de ne. Ji aliyê raya giştî 
ve baş tê zanîn ku ev rewş çawa li pêşiya 
azadiya raman û îfadeyê astengiyeke 
mezin e. Ji ber vê yekê em banga xwe 
dîsa dubara dikin. Di serî de Hevseroka 
me û Tolga Şardan û Dilşah Kocakaya 
yên herî dawî hatin girtin, divê hemû 
rojnamevan demildest bên berdan. Wekî 
ku ji daneyên rapora me tê fêmkirin, 
ji bo ku rojnamevan di hawireke ewle 
de peywira xwe pêk neînin, rêbazên 
cuda tên bikaranîn. Dîsa gelek rojna-
mevan hatin binçavkirin, hinek ji wan 
hatin girtin. Her wiha rojnameger rastî 
muameleya xerab hatin, gef li wan hatin 
xwarin û nehiştin ku nûçeyan bişopînin. 
Derbarê hin rojnamevanan de lêpirsîn 
hatin vekirin, bi dehan rojnamevan dîsa 
derketin pêşberî dadgeran û hin ji wan 
jî hatin cezakirin.

2 Hezar û 22 nûçe û 682 naverokên 
medyaya dîjîtal hatin astengkirin

Di meha cotmehê de RTUK’a ku weke 
“lijneyeke qedexekar” tevdigere, 
biryarên xwe yên cezakirina hin qenalên 
televîzyonan berdewam kir. Sansura li 
ser nûçeyan jî bi qedexeya weşanê ya 
dadgehan berdewam kir.

Lê belê sansur û astengiya herî mezin 
dîsa me di qedexeyên li dijî mecrayên 
medyaya dîjîtal de dîtin. Di nava mehekê 
de 6 malperên înternetê hatin girtin, 
2 hezar û 22 nûçe û 682 naverokên 
medyaya dîjîtal hatin astengkirin. Ev 
hejmara mezinahiya sansurê ya li qada 
rojnamevaniyê radixe pêş çavan.

Li dijî rejîma zordar dengê xwe 
zêdetir bilind bikin

Lê belê rojnamevan heq dikin ku di 
hawireke ewle de bixebitin û nûçeyên 
baştir ji raya giştî re ragihînin. Hewldanên 
kontrolkirinê yên rojnamevan û saziyên 
çapemeniyê yên lê dixebitin, bi tenê 
bi zext û astengdariyên ji rêzê nikarin 
bên ziman. Divê were zanîn ku heke 
rojnamevan azad û ewle nebin tu kes 
nîne. Kesên welat bi rê ve dibin jî di nav 
de. Ji ber vê yekê, em dixwazin dubare 
bikin; Destê xwe ji rojnamevanên ku 
yekane armanca wan ew e ku nûçeyên 
rast ji raya giştî re ragihînin, bigirin. 
Bihêlin bila pênûsên azad zêdetir bibin 
û rojnamevaniyeke baştir bê kirin. Ji 
bo ev pêk were divê hemû derdorên 
demokratîk li dijî 
vê rejîma zordar dengê xwe zêdetir 
bilind bikin û rojnamevanan xurtir 
biparêzin. Em careke din dubare dikin; 
#RojnamevanîNeSûce, #RojnamevanN
ikarinBênDarizandin!”
Hin daneyên îstatîstîkê yên rapora 
binpêkirinên mafên rojnamevanan 
wiha ne:

“Binpêkirinên mafên ewlehî û 
jiyanî yên rojnamevanan

Rojnamevanên rastî êrişê hatin: 1
Rojnamevanên hatin binçavkirin: 12
Rojnamevanên hatin girtin: 3
Rojnamevanên rastî tundiyê hatin: 7
Rojnamevanên gef li wan hatine xwarin: 5
Rojnamevanên hatine astengkirin: 9
Li girtîgehan binpêkirinên mafên roj-
namevanan: 4
Binpêkirinên li ser azadiya fikr û 
ramanên rojnamevanan
Rojnamevanên ku ketine ber lêpirsînan: 5
Cezayên hatine birîn: 2
Cezayê girtîgehê: 10 Sal
Hejmara dosyeyên darizandinê: 44
Hejmara rojnamevanên hatin darizan-
din: 119
Hejmara rojnamevanên girtî: 63
Astengkirin û sansura li ser 
saziyên çapemeniyê
Cezayên RTUK’ê hejmara weşanan: 1
Hejmara cezayê rawestandina berna-
meyan: 5
Cezayê pereyan: Ji %5 cezayê pere 
hatiye birîn
Biryara qedexeyên weşanan: 13
Astengkirina  xwegihandina 
înternet-dîjîtal medya
Malperên hatine girtin: 6
Nuçeyên hatine qedexekirin: 2 hezar 
û 22
Astengkirina xwegihandina tora civakî/
medya dîjîtal: 682.”

Bi fikir û felsefya Rêber Apo komîn û 
meclis hatin avakirin, armaca sereke ji 
avakirina wan ew e ku civak bi rengekî 
hevbeş û komînal bi hevre jiyan bike. 
Di nava komînan de jin cihê xwe digire 
û civakê komî ser hev dike. Herwiha 
jin bi têkoşîna xwe di nav Meclisê de 
karîbû hişmendiya civakê, li ser jinan 
biguherîn e.

Komîn tê wateya komek kesên ku li 
tax û gundên xwe teşe didin jiyanê û 
hemû pirsgirêkên aborî, çandî, tendirustî, 
civakî, çandinî û ewlekariyê bi riya 
komînan çareser dikin. Bi riya komînê 
wekhevî tê bingehgirtin û afrînerî bi 
pêş dikeve. Ji xwe bi avabûna komîna 
re jin cihê xwe di nav de girt û tevahî 
civak li derdora xwe kom kir. Armanca 
sereke ew e ku bi riya komûn û meclisan 
pirsgirêkên civakê werin çareserkirin 
û civak were rêxistinkirin. Herwiha bi 
avabûna Mecalisên Rêveberiya Xwe-
ser jin di hemû komîteyên wê de cihê 
xwe girt.  
Derbarê rola jinê di komîn û Meclisan 
de Hevseroka komîna Şehîd Remzî 
Fadiya Ebdela û Hevseroka Komîna 
Şehîd Berxwedan Samiya Xelîl. Her-
wiha girêdayî heman mijarê jî hevseroka 
Meclisa navçeya Qamişlo Horiya Şemdîn 
ji rojnameya me re axivîn.

‘Jin bi tekoşîn û azadiya xwe civakê 
ava dike’

Heseroka Komîna Şehîd Berxwedan 
Samiya Xelîl diyar kir ku di sala 2017`an 
de li gund û bajaran komîn hatin avaki-
rin û wiha got:” Dema ku komîn hatin 
avakirin jinê rola xwe di nav de lîst, 
ji ber ku jinê li Rojava astengî ji aliyê 
hişmendiya baviksalarîyê ve dikşand, 
zehmetî di jiyana xwe de gelek dîtin. Lê 
dema ku ew jin tevlî komînê bûn girîngiya 
wê hat nasîn. Ji ber ku jinê cihê xwe 
di perwerdeyê de girt, pêşketin bi xwe 
re da avakirin û ji civakê re bi taybet 
ji kesên ku di bin bandora hişmendiya 
baviksalariyê de bûn da xuyakirin ku hêza 
jinê ya tevlîbûnê di her qadê de heye û 
ji mafê jinê ye jî ku bi azad jiyan bike. 
Di şoreşa 19`ê Tîrmehê de jinê roleke 
sereke lîst ku çawa di qadên leşkerî de 
li hemberî dijmin şer dike di wir de hêz 
û berxwedaniya jinê hat xuyakirin. Ev 
yek jî bingeha wê fikir û felsefeya Rêber 
Apo ye. Jina ku li ser fikir û felsefeya 
Rêber Apo bê perwerdekirin wê teqez 
karibe pêşengtiya jinê û civakê bike. Her 
kes nas dike ku şoreşa Rojava Şoreşa 
jinê ye. Ji ber ku jin bi tekoşîn û azadiya 
xwe derdora xwe avadike û pêştêxe. 
Deriyê tevlîbûna komînê li pêşiya tevahî 
civakê vekiriye û hemû beşên civakê 
digire nava xwe, ji ber komîn şaneya 
herî bingehîn a avakirina civakê ye.” 

‘Komîn bingeha avakirina civakê ye’

Girêdayî heman mijarê Heseroka 
Komîna Şehîd Remzî Fadiya Ebdela 
diyar kir ku rola jin di nava komînê de 
roleke bingehîne û wiha got:” Jina kurd 
bi avakirina komînê re cihekî girîk di 
nava xebatên komînan de girt. Jin her 
tim hewl dide ku tevahî pirsgirêkên di 
nava kesan, tax û civakê de bi rengekî 
komînal û civakî çareser bike. Di hundir 
komînê de mêr û jin bi rengekî hev-
beş kar û xebatê didin meşandin. Jin 
di nava komînê de cihê xwe di gelek 
qomîteyan de digre û dide meşandin 
wek; Komîteya Lihevanînê, Komîteya 
Parastinê, Komîteya Tenduristiyê, 
Komîteya Xizmetguzariyê û Komîteya 
Jinê. Komîn li hemû bajarên Bakur û 
Rojhilatê Sûriyê, tevî gund û kampên 
penaberan, bi tevlîbûna hemû pêkhateya 
hatine avakirin. Komîn bingeha avabûna 
civakê ye. Bi saya şoreşa Rojava jin 

di hemû qadan de cihê xwe girt û bû 
sitûna bingehîn a civakê. Di nava komîna 
Şehîd Remzî de 8 jin cihê xwe digrin 
û bi kedeke mezin kar û xebatê xwe 
didin meşandin.”  

‘Jin di hemû saziyan de cihê xwe 
digre’

Horiya Şemdîn diyar kir ku bi avabûna 
Meclisên Rêveberiya Xweser re jin cihê 
xwe di nav de girt û wiha got:” Piştî 
ku Meclisên Rêveberiya Xweser ha-
tin rêxistinkirin, jin di hemû komîteyên 
wê de cih girt, wek; Rêveberî, komîta 
aboriya perwerdê, komîta parastinê, 
komîta jin, komîta çandê û komîteya 
ku kar ji bona welatiyan peyda dike. 
Di heman demê de sîstema meclisan 
wek sîstema komîna ye. Kar û xebatên 
Meclisan li ser komînan tê meşandin û 
heman komîteyên di Meclisan de, di nav 
komînan de jî hene. Di hemû saziyên 
Rêveberiya Xweser de, bi taybet komîn 

û Meclis  jin jî cihê xwe têde digre.”  

‘Pêwîste jin bi hêza xwe 
bawer be’

Hevseroka bajarê Qamişlo ya navçeya 
gojhilat Horiya Şemdîn axaftina xwe 
wiha qedand:” Rola jin di hemû saziyan 
de roleke bingehîne. Herwiha hemû 
destkeftiyên ku jinê bi dest xistine bi 
saya fikir û felsefeya Rêber Apo ye. 
Jin piştî şoreşa Rojava ji bin bandora 
koletiyê heyanî astekî xwe rizgarkir û 
giringiya xwe nas kir. Astengiyên ku 
jin di meclisan de dikşîne bandora hiş-
mendiya baviksalariye ku hîn bi rengekî 
temamî xwe jê rizgarnekiriye. Piraniya 
jinan berpirsyariya xwe di hundir malbatê 
de bêtir ji kar û xebata komîn û meclisan 
de dibînin. Horiya Şemdîn di dawiya 
axaftina xwe de got; bangewaziya min 
ew e, ku tevahî jin bi xwe bawerbin û ji 
bona pêşketina xwe hemû astengiyan 
derbasbikin.”

Samiya Xelîl Fadiya Ebdela  Horiya Şemdîn

Volqan Elî

Konferansa Ciwanan a Cîhanê diyarî 
Abdullah Ocalan hate kirin

Kaptalîzim û koletî!
‘Efrîn warê me ye û em dev jê bernadin’

Konferansa Ciwanan a Cîhanê ku ji aliyê Tevna ‘Ciwan dîrokê dinivîsînin’ li Parîsê hat lidarxistin, bi 
beşdariya ciwanên ji cografyayên cuda dewam dike.
Konferansa Ciwanan a Cîhanê ku li 
ser bingeha konferansên salên 2015 
û 2019’an ên li Amed û Kobanê tê 
lidarxistin ji aliyê tevna ‘Ciwan dîrokê 
dinivîsînin’ ve tê organîzekirin. Kon-
ferans li avahiya Espace Nîemeyerê 
pêk tê. Konferans wê sê rojan dewam 
bike. Roja destpêkê ya konferansê 
saet di 10’an de bi axaftina destpêkê 
û deqeyeke rêzgirtinê ji bo bîranîna 
şehîdên şoreşê destpê kir. Piştre li 
ser têkoşîn û şehîdên şoreşê axaftin 
hate kirin.
Florîan Andre di destpêka konferansê 
de axifî û diyar kir ku ew vê konferansê 
diyarî Rêberê Gelê Kurd Abdullah 
Ocalan dikin.
Florîna Andre qala rabirdûya Konfe-
ransa Ciwanan a Cîhanê kir û got, “Ev 
konferans sala 2015’an li paytexta 
Kurdistanê Amedê destpê kir. Piştre 
li paytexta berxwedanê Kobanê di 
sala 2019’an de hate lidarxistin. Di 
sala 2015’an de piştî konferansê 
dewleta Tirk a faşîst li ser Kurdistanê 
şerekî mezin da destpêkirin. Di sala 
2019’an de 6 meh piştî konferansa li 
Kobanê dewleta Tirk Girê Spî dagir 
kir. Em vê konferansê diyarî Rêberê 
vê şoreşê Abdullah Ocalan dikin ku 
li Îmraliyê tecrîdkirî ye.”

Di dewama axaftina xwe de Florîan 
Adnre got, “Êdî dem hatiye. Ciwan 
ji bo derketina ji tarîtiyê dikarin 
pêşengiyê ji civakê re bikin. Di 
sedsala 21’ê de şoreş pêk tê. Ew 
şoreş jî li Rojava pêk tê. Ji yên ku 
dibêjin êdî dema îdeolojîk, têkoşîn û 
paradîgmayê derbas bûye, em dibêjin 
Na! Têkoşîna me dewam dike.”
Piştî axaftina destpêkê dîmenek li 
ser kapîtalîzm û têkoşîna ciwanan 
hate nîşandan, piştre peyamên ji 
deverên cuda yên cîhanê hatin şan-
din, hatin pêşkêşkirin. Di peyaman de 
yên ji Lubnan, Efrîka Başûr, Rojava 
û Herêmên Parastinê yên Medyayê 
hatin şandin, işaret bi ruhê berxwe-
dana ciwanan û têkoşîna hevpar a 
li dijî kapîtalîzmê hate kirin.
Berpirsyarê Têkiliyên Navneteweyî 
ya Partiya Sosyalîst a Pêşverû ya 
Lubnanê got, “Min xwest ji Lubnanê 
tevlî konferansê bibim. Şerê li 
Lubnanê dibe sedema xizaniyê û 
koçkirina mirovan. Ji ber şerê Xezeyê 
sûcên şer têne kirin. Ji ber vê yekê 
jî divê piştgirî ji gelê Fîlîstînê re bê 
dayin. Ciwanên pêşverû paşerojê 
ava dikin. Têkoşîna me ya li dijî 
dagirkeriyê wê dewam bike.”
Piştre peyamên Yekîneyên Parastina 

Jinê û Komuna Enternasyonalîst a 
Rojava hate nîşandan. Di peyamê de 
hate gotin, “Li dijî sîstema kapîtalîst 
Şerê Cîhanê yê 3’yemîn pêk tê. Ji 
bilî berxwedan û azadiyê çareyek 
me nîne. Em li dijî kapîtalîzmê li ber 
xwe didin, li vê derê jiyaneke nû ava 
dikin. Em li ser xeta Rêber Apo ne. 
Ne tenê ji bo dîrokê, ev konferans 
ji me hemûyan re girîng e.”
Ji Tevgera Sosyalîst a Efrîkaya 
Başûr Nehlalî Bassûm jî peyamek 
ji konferansê re şand û got, “Em 
dibêjin em nebin kes nikare bi navê 
me biryarê bide. Ji ber ku ciwan 
di hedefa sîstema heyî de ye. Êdî 
dem hatiye ku em dengê xwe bilind 
bikin. Bi hezaran ciwan bêkar in, di 
nava şert û mercên nebaş de ne. 

Sîstema heyî naxwaze ciwan rabin 
ser piyan. Em dixwazin civakeke 
wekhev ava bikin.”
Endamê Kordînasyona Komalên 
Ciwan Ozgur Şerker jî peyamek bi 
dîmen ji beşdarên konferansê re 
şand û got, “Weke ciwanên Apoyî 
em we hemûyan silav dikin. Em 
Konferansa Ciwanan a Cîhanê ya 
Yekemîn silav dikin. Dibe ku me hev 
nedîtibe, em hev nas nekin. Hinek 
ji me ji Kurdistanê hinek ji Rojhila-
ta Navîn, hinek ji Ewropa, hinek ji 
Efrîkaya Başûr, hinek ji Abya Yala 
bin. Lê belê em lêgerînerên jiyana 
azad in. Ji ber vê yekê em di vê 
konferansê de ruhê ciwanên 68’an 
dibînin. Lewma civîneke bi vî rengî wê 
serketineke mezin bi xwe re bîne.”

Kaptalîzim, koletiya xwe, li ser civakê 
bi rêya lîberalîzmê, angu feraseta xwe 
ya azadiya qelib ava dike. Koletiyê ji 
serdemên berê vir de awayên cur be 
cur girtine. Koletiya kaptalîzmê tevî 
ku van jî di hinava xwe de dihewîne, 
hê jî ziravtir û kûrtir bûye. Ferq û 
cudatiya koletiya serdema resmalî, 
ew e ku di nava hest û manewiyeta 
civakê de xwe bi cih kiriye; yanî bi 
hest û manewiyeta mirovan xwe daye 
xwarin û pê re kiriye yek. Girêdan û 
alimandinê çêdike. Koletiyê dike çand 
û dixwaze di nava civakê de rûnîne. 
Di serdema firawûnan de koleyan di 
pêşberê çend kevçî şorbe de bêyî 
azadî, di bin nîrê koletiyê de dijiyan. 
Di ferqa wê de bûn ku dîlbûnekê 
dijîn. Lê belê di pergala kaptalîzmê 
de çavnebarî û nefsbiçûkiyeke herî 
biçûk a şexs, bi alimandin-girêdanê û 
ew jî bi koletiya ji bo pergalê encam 
dibe. Mînak, qaşo jiyaneke xweş û 
xwediyê derfetên madî dibe ku wî/
wê bike koleyê dijmin; bibe amîl û 
muxaberata dijmin bi çend quru-
şan ji wan re kar bike. Dibe ku ev 
mînakekî herî ne xweş bû, mixabin 
rastî wisa ye. 
Lê girêdana bi kaptalîzmê re, kole-
tiya di fikr û hestan de ne tenê bi vê 
sînordar e. Mînakên wisa beloq, ji 
aliyê civakê ve zû tên aşkerekirin. Ya 
hê xeter jî, pergala kaptalîzmê jiyanê 
teng dike, hin qalibên jiyanê çêdike, 
ji derveyê van tiştekî nahêle; em jî 

dibêjin qey pir jirêzê û xwezayî ye û 
wekî ew dixwaze tev digerin. Mînak, 
her kes dixwaze ji aliyê cil û bergan 
ve modêyê bi şopîne, întiyaca herî 
bi nav û deng çi be marqaya pêlavê 
ew be. Lê dibe ku em ne di ferqa 
wê de bin, sermayedaran ji bo ku 
em wê cil û bergê bikirin, her tiştê 
wê bi xwe diyar kirine, bi şiklekî herî 
zirav qezenca xwe danîne li ser û 
wisa dane sûkê. Dîsa tiştên xwarin 
û vexwerinê, li gorî şiklê jiyanekê li 
gorî felsefeyekê dane hilberandin 
pêşkêşî me dikin. Dema ku em li 
gorî vê tev digerin, bêyî ku em di 
zanebûna wê de bin ji aliyê ruhî ve 
pê ve tên girêdan. Ev jî awayê ko-
letiyeke ziravbûyî ye. 
Pergala kaptalîzim ne tenê bi zor-
destiya xwe, bi leşker û artêşa xwe 
dimeşîne. Eger em wisa bêjin şaş 

e. Wê jî dike; niha di şerê Îsraîl û 
Hamasê de du-sê hefte temam nebûn 
bi hezaran însan hatin kuştin. Saniye 
saniye, yekser lêdana balafirên Îsraîlê 
pêşkêşî temaşevanan dikin. Wekî 
ragihandina cîhanê ketibe xizmeta 
Îsraîlê. Ev, aliyê li ber çav ê perga-
la serdest a cîhanî ye. Her kes vê 
dibîne û temaşe dike; li gorî meyla 
xwe ya polîtîk dikare maneyekê bidê. 
Kaptalîzim ji aliyekî ve çeka xwe ya 
zordestiyê bi kar tîne, bi balafirên 
rastîn li ser civakan bi her awayê 
çekên kîmyawî, bombeyên klasik 
dibarîne (ne dûr e çekên atomî jî 
bibarîne û li ser serê gerîla dibarîne 
jî). Ji aliyê din ve jî cîhana me ya 
manewî, zêhnî me bombardoman 
dike û wisa li ser piyan dimîne. Wisa 
jî jiyana me bê hedef û armanc dike. 
Mînak, di rêzefilm, reklam û hwd. 
behsa jin yan jî zilamekî baş, erebe-
yeke baş, kar û xebateke baş dike. Ji 
bo kesekî ku guh li van dibe, hedef 
û armanceke ji vê mezintir tine. Bi 
vî awayî, armanc û hedefa azadî û 
wekheviyê şêlo dibe, xwe gihandina 
armancên mirovahiyê ji ber çavan 
nediyar dibe. Dîsa piranî dema behsa 
cil û berg tê kirin, ne ji ber ku zêde 
zêde lazim e em dikirin; dibe ku 
bihayê wê, aliyê wê yê kêrhatinê 
ne li gorî me be. Lê dîsa jî em di-
kirin. Ji wê jî wêdetir, sermayedar 
û muameleya ku wê dide çêkirin, 
ji beriya her tiştî bi rêya reklaman, 

bi rêya mode, rêzefilm û hwd. Ji bo 
kirîna tiştên (dibe ku ew tişt telefon, 
komputor û hwd bin) xwe elaqayekê 
dide çêkirin. Piştre difiroşe sûkê. 
Hemwelatiyekî/e ku diçe û wê cil û 
bergê, mekîneya cilşûnê, telefon, 
yan jî komputorê dikire, difikire ku 
bi îradeya xwe ya azad ew tişt kiriye. 
Lê dema em reklam, rêzefilm yan 
jî pêvajoyê şopandina li înternetê 
difikirin, derdikeve holê ku ne wisa 
ye. Di rastiya xwe de yê ku wê qaşo 
‘hilbijartina azad’ dide kirin pergala 
resmalî ye; berîka dewlemendan e: 
Va di serdema resmaliyetê de koletî 
di wê astê de kûr û zirav bûye. 
Ev rewş bigire ji şekirokê zaro-
kan, heta bi çîkoletayekê, heta bi 
televziyonekê, cilşûyekî, şêrînahî, 
telefonekê, wisa ye. Gengaze ku hin 
xwendekar bêjin “ma van tiştan em 
nikarin çêkin, em ê ji ku bikirin.” 
Dibe ku hinekê rastiya wê jî hebe. 
Lê her tişt ne wisa ye!
Mînak, li tevahiya Kurdistanê, niha, 
televizyonên welatparêz tên tema-
şekirin yan yên dewleta Tirk, yan 
jî dewletên Fars û Ereban? Yan 
jî rêzefilmên hindî, Tirkî?... mijar 
ne tenê tiştên xwarin, vexwarin û 
cilûberg û tiştên wisa ne. Koletiya ku 
sermayedarî bi her rêbazê di mejiyan 
de dide çêkirin e. Pirsgirêk ew e. 
Heta ku em zincîrên koletiya mejî 
û hestan neşikînin azadî pêk nayê!

Gelê Efrînê li herêma Şehbayê bi 
hêviya vegereke bi rûmet li ser 
axa xwe jiyan dikin. Dagirkeri-
ya Tirkiyê û çeteyên wê darên 
welatiyên Efrînê jê dikin û dest 
datînin ser milkên wan. Jinên 
Efrînê anîn ziman ku “Ger dar jî 
nebin axa bav û kalên me ji me 
re ye”.

Gelê Efrînê zêdetirî 5 sala ye bi darê 
zorê ji xaka xwe bi darê zorê hatiye 
derxistin û li herêma Şehbayê jiyan 
dikin. Bicihbûna welatiyên Efrînê li 
Şehbayê tu carî hêviyên wan yên 
veger û herzkirina wan ji Efrînê re 
qut nekirî ye. Her çiqasî dagirkeriya 
Tirkiyê mal û milkên gelê resen talan 
kiriye jî, lê belê gel bi îsrare ku ve-
gere ser axa xwe. Her sal bi hatina 
demsala komkirina zeytûnan re êşa 
gel zêdetir dibe. Çeteyên dagirker 
hemû daran piraniya darên zeytûnan 
qutkirine, her wiha berhemên gel 
didizin û talan dikin. Gelê Efrînê ji 
berhemên xwe yê zeytûnan bê par 
in û bi hesret û hêviya dîtina dar û 
axa xwe jiyan dikin. 
Têkildarî komkirin û qutkirina çe-
teyan ji darên welatiyên Efrînê re. 
Jinên Efrînî yên bi navê Zeyneb 
Mihemed û Litfiya Menan yên ku li 

kampa Serdem jiyan dikin nêrînên 
xwe anîn ziman. 

‘Çeteyan mal û erdên me talan 
kirin e”

Zeyneb a ku ji navçeya Reco ye 
anî ziman ku dagirkeriyê dest da-
niye ser hemû dar û milkên wan 
û wiha got: “Dema Em di encama 
şerê dagirkeriyê de derbasî herêma 
Şehbayê bûn. Artêşa Tirk û komên 
çeteyan li gundên me bi cih bûn 
û dest danîn ser hemû milik, dar 
û berên me. 100 darên me yên 
zeytûnan hebûn û ew jî tev hatin 
birîn û talan kirin. Çeteyan rê neda 
ku xizmên me xizmeta darên me 
bikin. Ji wê demê heyanî niha her 
sal çete berhemên zeytûnan ji xwe 
re kom dikin û destdanîne ser mal 
û milkên me jî”.

‘Efrîn wê bimîne ji gelê wê re’

Her wiha zeyneb bilêv kir ku rojek 
derbas nabe bêyî ku em bi axa 
xwe nehizirin û wiha domand: “Em 
mirovê temen mezin in dûrketina 
ji welêt bi me gelek zehmet e. Em 
hewil didin ku jiyana me bi rengekî 
asayî derbas bibe. Lê rojek derbas 

nabe bêyî ku em lorandinekê ji axa 
Efrînê re nekim. Efrîn barekî giran 
e û wê bimîne ji gelê wê re. Her 
çiqasî dagirkerî xwe tê de mayînde 
bike lê em ê, dûr nêzîk lê vegerin 
û wê azadbikin.”

‘Hêviyên me yên vegera Efrînê 
roj bi roj mezintir dibe’

Litfiyê ji navçeya Bilbilê, diyar kir 
ku komên çeteyan ji binî ve darên 
wan ên zeytûnan jê kirin û wiha 
domand: “Di Efrînê de zêdetirî 1500 
darên me yên zeytûnan hene, komên 
çeteyan hemû darên me yên ku bi 
sed sala ye me xwedî û mezin kirine, 
ji binî de hilkirin û firotin. Li Efrînê 
zêdeyî 1500 dar hatine jêkirin û tu 
kes nikare li hemberî wan dengê 
xwe derxîne. Ev hovîtiya ku tê kirin 
ne tiştekî ji rêzê ye. Keda sed salan 

tê binpêkirin û ji holê tê rakirin. 
Dagirkeriya Tirkiyê bi vê yekê dix-
waze vegera me ya Efrînê asteng 
bike. Lê her çiqas dar û malên me 
talan bike, hîn zêde hêrs û kîna me 
mezintir dibe”.

‘Dagirkerî wê nikaribe pilanên 
xwe li Efrînê pêkbîne’

Litfiyê di dawiya axaftina xwe de 
anî ziman ku dagirkeriya Tirkiyê wê 
planên xwe li ser axa wan bi cih 
neyîne û wiha got: “Berxwedanî û 
têkoşîna ku tê kirin ne ya rojekê û 
salekê ye. Ev têkoşîna deh sala ye, 
me xwîna xwe û ya zarokên xwe di 
vê oxirê de da ye. Ji ber vê yekê wê 
hemû jiyana me di oxira rizgarkirina 
Efrînê de be.  Herweha wê li Efrînê 
tucarî planên dagirkeriyê li ser axa 
pîroz neyên pêkanîn”.

‘Şoreşa ‘Jin Jîyan Azadî’ heta serkeftinê 
wê berdewam be’

Endama Kordînasyona Kongra Star Hêvî Silêman diyar kir ku rejîma Îranê di bin navê olê de hewil dide hebûna jina 
zadîxwaz ji holê rake û got, li hemberî işkence û zordariya rêjîmê berxwedana jinan bilindtir dibe.

Jinên Rojhilatê Kurdistan û Îranê li 
dijî siyaseta kuştin û zextên li ser 
jinan bi slogana ‘Jin jîyan azadî’ ku 
cara yekem di merasima veşartina 
Jîna Emînî de hat li darxistin, bi 
pêşengtiya jinan ev şoreş dest pê 
kir. Qetilkirina Jîna Emînî ku di enca-
ma îşkenceya rejîmê de rû da û bû 
sedema hêrsa mezin a hemû jinên 
berxwedêr û azadîxwaz. Herwiha 
sîstema qirêj ya rejîma Îranê hîn jî 
bi dawî nebûye, bi heman siyasetê 
rejîma îranê di 1’ê cotmehê de za-
roka bi navê Armîta Girawend bi 
temenê 16 salî ji ber ku qebol nekir 
şerpê (hîcab) bide serê xwe ji aliyê 
polîsên exlaqî yên rejîma Îranê ve 
hat îşkencekirin û qetilkirin. Armîta 
Girawend piştî 28 rojan di Nexweş-
xaneya Fecir a li Tehranê jiyana 
xwe ji dest da.
Derbarê Şoreşa jin jîyan azadî û 
qetlkirina Armîta Girawend enda-
ma kordînasyona Kongra Star Hêvî 
Silêman ji rojnama me re axivî.
Hêvî Silêman diyar kir ku Şoreşa 
Rojhilatê kurdistanê ku bi slogana 
jin jîyan azadî hat li dar xistin zêdetirî 
salekê li ser re derbas bûye û wiha 
got:” Şoreşa ‘jin jîyan azadî’ hêz û 
bingeha xwe ji şoreşa Rojava girtiy 
e. Şoreşa tevgera azadiyê ev zêdetirî 
50 sale ku dest pê kiriy e, îro li 
tevahî parçeyên kurdisanê tacîdar 

dibe. Jin bi hêz û berxwedaniya xwe 
zihinyeta dasthilatdar a bavksalariyê 
ya 5000 salî berdewamdikir tê bir. 
Herwiha jin bûye hêzek bingehîn ji 
bo guhertin û vegûhertina di nava 
civaka Rojhilata Navîn de, ya ku bi 
hezarê salan qeydkiriy e. Ev yek jî 
bi fikir û felsefa Rêber Apo pêk hat. 
Şoreşa ku li Rojhilatê kurdistanê 
zêdetirî salekê berdewam dike heya 
serkeftin û misogerkirina azadiyê wê 
berdewam bike. Kurdistan paytexta 
mirovatiyê ye, ku bi xwe re avakirina 
şarastaniyê û nirxên civakbûnê bi 
pêşengtiya jinan pêkhatiye û deng-
vedaye.”

‘Kiryarên dijmirovî li Îranê roj 
bi roj zêde dibin’ 

Hêvî Silêman girêdayî kiryarên 
dijmirovî yên ku dewleta Îranê bi 
navê axlaqê li ser jinê dide me-
şandin û wê îşkence û qetil dike 
û got:” Polîsên îranî di bin navê 
zagonên axlaq de sîstema dest-
hilatdar a zihniyeta kevinperest li 
ser jin û civakê dide meşandin. Lê 
pîvanê sinciyetê li cem wan tuneye, 
her kesê ku ji bo nirxê civakbûnê 
têkoşîn dike, tên hedefgirtin. Ji mafê 
her mirovekî ye ku bi azadî li ser 
axa xwe jiyan bike, lê li Rojhilata 
Navîn ev maf jî nemay e. Îro her 
kes piştgiriya şoreşa jinê dike û her 

diçe bêtir xurt dibe. Dewleta Îranê 
dixwaze bi riya îşkençe û kuştina 
jinan şoreşa jin jiyan azadî têk bibin. 
Temenê azadiyê herî giran bûhaye, 
ji bo wê rejîma Îranê dema ku jinan 
digirin îşkence dike, ev sinciyeta 
rejîma îranê ku li bermaberî tevahî 
civakê ye, û bi taybet jî li ser jinê 
tê meşandin.”

‘Azadiya Rêber Apo, azadiya 
tevahî jinan e’

Hêvî Silêman diyar kir ku qetliki-
rina Armîta Girawend bandoriya 
wê li ser tevahî jinan heye û wiha 
got:”Qetlikirina Armîta Girawend 
bandoriya wê li tevahî jinan bû, û 
berxwedaniya hemû jinan yek e û 
pêwîste ku jin tev ji bona azadiya 
xwe di nava tekoşînê debin. Divê 
siyastên di hundirê Îranê de tên 
meşandin ji tevahî cîhanê re bê 
êşkerekirin û di dagehên navnetewî 
de bên dadgehkirin. Ne tenê ji bû 
jinekê ji bû tevahî jinan. Her ji-
nek li kur were qetlkirin divê em 
xwedî li wan derkevin û di qadên 
navnetewî de mafê wan bixwazin 
û biparêzin.  Em wek tevgera jinan 
piştgiriyê didin hemû şoreşên ku 
li hemberî zihneyeta kapîtalîzmê 
û kevneperest dimeşînin. Her kes 
pêwîste piştgiriyê bide pêngava 
ku ji bo Rêber Apo hatiye dest pê 

kirin, ji ber ku azadiya Rêber Apo 
azadiya me tavhî jina ye.

‘Azadiya jinê azadiya
 civakê ye’

Endama kordînasyona Kongra Star 
Hêvî Silêman axaftina xwe wiha 
qedand:”Bi hemû hêza xwe em ê, 
piştgiriyê bidin şoreşa jin jiyan azadî 
û bersivê bidin hişmendiya dest-
hilatdar. Berxwedaniya li hemberî 
tundiyê wê bi xwere sîstemên 
desthilat birûxîne û ji holê rake. 
Rêber Apo dibêje sedsala 21`ê 
wê bibe sedsala şoreş û azadiya 
jinê. Bandora şoreşê ne tenê li ser 
jina kurd bûye, li ser tevahî jinên 
cîhanê bandoreke mezin çêkirî ye. 
Bi azadiya jina kurd re wê tevahî 
jinên Rojhilata Navîn azad bibin. 
Jina kurd li qada navnetewî bûye 
xwedî îrade, parastina nirxê xwe 
yê civakî dike. Jinê çeteyên DAIŞ`ê 
yên ku li ser tevahî cîhanê metrsîdar 
bû şikandin. Heta ku jin azad nebe 
civak jî azad nabe.”

     

1 Mijdarê, 
Kobanê ket 

rojeva Cîhanê

Ahmet Aktaş
KOBANÊ, bi ruhê xwe yê 
berxwedêr, ket rojeva cîhanê. Cara 
yekê; di 18 Hezîran 2012 de, ji 
rejîma BAAS a Sûriyeyê, xwe rizgar 
kir. Cara dûda; di 26 Çile 2015 de, ji 
êrîşên DAIŞê yên di 15 Îlon 2014 de 
despêkiri bû şikand û bi temamî xwe 
rizgar kir.
Ya giring û watedar ev e ku; hîn şerê 
giran ê li dijî DAIŞ’ê  dewam dikir li 
KOBANÊ, 1ê MIJDARÊ, weke Roja 
KOBANÊ ya Cîhanê hat ragihandin!
Ev ragihandina bi rûmet, dide 
nîşandan ku, li himber vê êrîşa xedar 
a DAIŞ’ê, berxwedanek ewqas 
qehremane tê meşandin û bandora 
xwe li ser raya giştî, demokrat û 
şoreşgerên cîhanê jî dike!
Ka em bala xwe bidin kurte 
pêvajoya Şoreşa Rojava ya bi 
pêşengiya jinê.
Şoreraşa Rojava, li ser xebata 
demdirêj a Rêber APO, pêngava 
yekemîn di 18’ê Hezîrana 2012an de 
bi rizgarkirina KOBAN ê ve destpê 
kir. Pêngava dûdan di 19’ê Hezîrana 
2012an de, bi rizgarkirina Efrînê de-
wam kir. Şoreş, bi lez belê bi sebir, 
li pey hev li hemû Rojava pêkhat. 
Di heman demê de, “Pêvajoya 
Çareseriyê” jî destpê kiribû û birêve 
diçû. 
Bêgûman di vê “pêvajoyê” de, 
armancên aliyê R.Erdogan û aliyê 
Rêber APO, jihev cuda bûn.
Rêbar APO, dixwest vê “pêvajoyê”, 
ji pêşveketina doza xwe re bike 
jêrzemîn.
R.Erdogan, berovajî, dixwest Rêber 
APO û Tevgera Azadiyê bixapîne û 
derbeyek mîna SriLankayê lêbide. 
Her aliyekî, li goreyî armancên xwe 
xebat meşandin.
Aliyê Tevgêra Azadiyê, li her çar 
parçeyan, lê bi taybetî li Rojava, 
hewldanên xwe gihand asta şoreşê. 
Li himber vê pêşkeftinê, R.Erdogan 
û bi taybetî fermandarên wî 
dewletên hegemonên cîhanê, gelek 
hêrs bûn û bi navê DAIŞ’ê, bi lez 
û bez dest bi êrîşên xedar û hovane 
kirin.
Hema li pey dagirkirina Reqayê, di 
8.7.2014 de êrîşî Mûsilê, di 3.8.2014 
de êrîşî Şingalê, di 15.9.2014 de êrîşî 
KOBANÊ kirin. Li her deverê, li 
himberî van êrîşên giran ên DAIŞ’ê, 
berxwedanek lehengî hat kirin. Li 
vira taybetmendiyek KOBANÊ 
derket holê ku; armanca wan, êrîşên 
xwe bi serkeftî li KOBANÊ bi en-
cam bikin!
Berî herkesî Rêber APO ev arman-
ca van êrîşkaran dît û gel û Tevgêr 
hişyar kir. Got: heke KOBANÊ 
bikeve hemû dever dikeve. Ji xwe 
R.Erdogan jî weke mizgîniyê bide 
hevalbendên xwe, got: Eha kerem 
bike KOBANÊ dikeve!
Bi hêrsbûna vê gotinê re û li ser hiş-
yarkirina Rêbar APO, him gel û him 
Tevgêrê berxwedana xwe hîn bilintir 
û berfirehtir kir.
Li dijî êrîşên kevneperestiya 
cîhanê, hêzên pêşverû û dostên gelê 
Kurdistanê jî, helwesta xwe ya hêja 
nîşandan û 1ê Mijdarê Roja Kobanê 
ya Cîhanê ragihandin. 
Her wiha heman hilwest her çû xur-
tir bû û di 2019 de 2ê Mijdarê Roja 
ROJAVA ya Cîhanê hat ragihandin.
R.Erdogan, bi destûr û fermana 
hêzên hegemonên cihanî, weke tolê 
bistîne Efrîn, Serêkaniyê û Girêspî 
dagir kir.
Diyalektîka cîhaniya zanistî dîsa 
nîşan dide ku, şerê serdest û bindes-
tan her dewam dike. Aliyê zana, 
hosta û rêxistinbûyî bi ser dikeve.
Lewma, ji bo Kurdistaniyan, her 
dem pêdivî bi wî ruhê serkeftinê yê 
KOBANÊ heye! 

FENER

Idrîs Henan

Desthilatdarok 
neyarên qewmê 

xwe ne

Cihê herî zêde bi wateya têgîn û 
têgehan hatiye liskandin Kurdistan e. 
Ew jî xwe dispêre dualîteya dagirkerî 
– koletî ku mirov an civakên di bin 
nîrê dagirkeriyê de hatibin kolekirin, 
bi awayekî paşverû, bi qasî ku xwe 
bispêrin celadê xwe, jiyana xwe pênase 
dikin. Ev yek dibe sersebebê pratîkeke 
kirêt ku di bin banê berovajîkirina 
pênaseya têgînên fena; wefedarî, 
dilsozî, wêrekî, merdî,…hwd de 
kurtêlxwarî û ajantiya herî çors di 
dîrokê de dikin. Lew re jî, weke seyên 
awê li pêş celadên xwe dibezin û 
zorkên netewa xwe ji ber hinek berje-
wendiyan bi qolayîbûn difiroşin.
Bi vê hişmendiya xwefiroş, yapiya zir-
rewa ya xapînok ava dikin û bi îşiqên 
desthilatdariyê çavan li ser kirêtiya 
xwe kor dikin. Ji ber vê yekê, di serî de 
dijatiya heqîqetê dikin û dibin çala reş 
a daqurtandina rastiyê.
Îcar ji desthilatdarên netew dewlet ên 
bi kok xirabtir, kesên xwe dişibînin 
wan in. Ji xwe eger nebin ajan û 
kurtêlxwar, ne gengaz e bibin dest-
hilatdarok. Belê; destshilatdarok in! 
Hêza xwe ji paşxaneyeke kevneperest 
û paşverû digirin. Ji bo mayîndekirina 
vê statuyê jî, pala xwe heya dawiyê 
didin şîdet, dizî, talanî û kiryarên 
nemerdane yên li dijî heqîqetê. Distûra 
bingehîn, berjewendiya wan a elît, 
malbat, xanedanî û eşîrtiyê ye. Çendîn 
karê tu bikî di xizmeta alfebeya 
berjewendiya wan de be, ewqas tu yê 
nîşanên “welatparêziyê” bi ser sîngê 
xwe biçikînî. Yanê her têgîna bi navê 
meslek, raya giştî, maf, azadiya ramanê 
çîrokên nav cildên rewakirin û xweşik-
kirina kirêtiya xwefiroş de ne.
Diyare ev komik û kesayetên xwe 
dispêrin zihniyeta saloxgerî û nezanînê, 
ji mamoste, çawîş û patronên xwe yên 
li herêmê fêrnebûne ku her kesê tade û 
destdirêjiyê li çi alav, heyîn û amûreke 
heqîqetê bike, nikare civakê û derdora 
xwe iqna bike ku heyîneke xwezayî 
ya herikîna welatperweriyê ye. Ne jî 
dikare dermirovî û hevkariya xwe ya 
bi mêtingeran re binixumîne. Tam ji 
ber vê yekê ye, ajanên nava Kurdan de 
gelek dilsozên neyarên xwe ne ku bi 
kiryar û heqaretên xwe ser bilin in! Êdî 
çewisandina hestên neteweyî û cûtina 
benîştê welatparêziyeke sexte têrê 
nake, ne jî dikare cewherê bêrûmetiya 
têye kirin veşêre. Weke kewan lê hatine 
ku bi qebqebeke xweşik, cinsê xwe li 
ber xefkên celad û dagirkeran dixin. Lê 
di cewher de; ne dikarin xwe biparêzin 
û ne jî civaka ku bi şev û roj dixapînin 
biparêzin.
Hêzeke ku aliyê hebûna razber û şênber 
ve xwe spartiye şîdeta dewletdariyê, 
nikare ti encamên neteweyî bi dest 
bixe, ne jî dikare xwedî li fikrên netew-
hez derkeve. Berovajî wê yekê dike. 
Çima? Ji ber ku bi rêbazên terorkirina 
ramanê, sûcdarkirin fikir, bê wateki-
rina heqîqetê û jinavbirina pîvanên 
demokrasî û azadiyê, bûye desthilatda-
rok. Çi qanûn, rêzik û rêçikên derxîne 
jî, ancax bi kêrî qeydên diavêje ser 
nirxên heqîqetê werin û serweriya wê 
biparêzin.
Ji xwe şaşîtiya herî mezin ew e ku 
mirovê azad ji terefekî ku nirxên 
azadiyê bin pê dike, dawa maf, hiqûq, 
demokrasî û azadiya ramanê bike. 
Çawa desthilatdarok, xwefiroş û celadê 
qewmê xwe ye, û dê bibe aliyekî 
heqîqetê? Heqîqet ew e ku; ew dijminê 
heqîqetê yê herî mezin e. Dijminê gotin 
û ramana azad, nikare bibe parêzvanê 
heqîqetê. Lew re, mirov ti bendewarî û 
hêviyan jê nake. Berovajî wê, pêwîste 
mirov li dijî wî xebat û têkoşîna rastî 
û heqîqetê bigihîna serkeftinê û wê 
zihniyeta di hundirê hinek qalibên ajan-
war de xwe veşartiye, li Kurdistanê, bi 
roniya heqîqetê têk bibe.

Ronahî Sadûn /Qamişlo

Vîndar Roj/ Şehba

zeyneb mihemed litfiyê menan


